
Жэпуэгъуэм и 18 - 20-хэм Джэды къуэ щызэхэтынущ 
илъэс къэс «Джэ дыкъуэ плъыжь» шы-спорт комп-
лексым къы щызэрагъэпэщ, КъБР-м и япэ Президент 
КIуэкIуэ Валерэ  къыщалъхуа  махуэм ирырагъэ хьэлIа 
шыгъажэр. 

ЗЭХЬЭЗЭХУЭМ къриубыдэу, щIыпIэ мыхьэнэ зиIэ шы-
гъажэм хэту, километр 40, 80 зэпызычынухэм я ехъу-
лIэныгъэхэм хуэфащэ спорт дамыгъэхэр иратыжынущ. 
КъинэмыщIауэ, Джэдыкъуэ ще кIуэкIынущ километри 
120-рэ, 160-рэ зи кIыхьагъ гъуэгуанэр зэпычынымкIэ 
Урысейпсо зэ хьэзэ хуэри. Шухэр зрикIуэнур машинэ зе-
кIуапIэхэм япэIэщIэ мывалъэ губгъуэ гъуэгущ. Дэтхэнэ 
 шыгъажэри Iыхьэ-Iыхьэу зэпыудауэ щытынущ. 

Зэхьэзэхуэм хэтыну хуитщ илъэс 12 - 14-м нэхърэ мы нэ-
хъыщIэ цIыхубзхэр, цIыхухъухэр, сабийхэр, шыхэр илъэ-
си 6-м щIигъуу щытын хуейщ. Аращи, Джэды къуэ шы-
гъажэм хэтынур спорт сменхэм я закъуэкъым, атIэ я къа-
ру здынэсым еп лъынухэр япэу ирагъэб лагъэ. 

Шыгъажэм хэтыну гукъыдэж зи Iэхэм я лъэIу тхылъхэр 
жэпуэгъуэм и 15 пщIондэ хэщIапIэм ирагъэхь хъунущ. 
ТекIуахэмрэ къыхэжаныкIахэмрэ щIыхь тхылъхэр, кубок-
хэр, ахъшэ саугъэтхэр, фэеплъхэр,  медалхэр иратынущ, 
щхьэж зригъэ хъулIэфам елъытауэ. Тыгъэ фондыр сом 
мелуан 1,5-м нос. Мыгъэ -рей зэ хьэзэхуэр УФ-м Шы спор-
тымкIэ и федерацэм, Бахъсэн щIыпIэ админист рацэм, 
«Отрада» шы спорт клубым къы зэрагъэпэщащ.

 
ДОЛ  Iэминэ.

КъБР-м и Iэтащхьэ КIуэ-
кIуэ Казбек иригъэкIуэ- 
кIащ  цIыхубэм я узынша-
гъэр егъэ    фIэ кIуэ ным и 
IуэхукIэ ведомствэхэр зэ-
зыгъэуIу со ветым и зэIущIэ. 
Апхуэдэ советыр къы зэ ра-
гъэпэщащ узыншагъэр хъу-
мэнымкIэ IэнатIэм къэ рал 
политикэр, цIыхухэм я бжы-
гъэм, гъащIэм и кIыхьагъым 
хэгъэ хъуэнымкIэ лъэпкъ 
программэхэр зэрагъэза-
щIэр, узыфэхэм зэрапэщIэт 
Iэмалхэр егъэ фIэ кIуэн му-
радкIэ.

«МЫПХУЭДЭ зэзыгъэуIу 
советыр Урысей Федерацэм 
Узыншагъэр хъумэнымкIэ и 
минис терствэм и чэнджэщ-
кIэ къызэдгъэпэщащ. УФ-м и 
Президентым и накъыгъэ 
уна фэм къэралым зиужьы-
ным кIэ Iуэхугъуэ нэхъыщхьэу 
къыщигъэлъэгъуар жыла-
гъуэр хъумэнырщ, узынша-
гъэр егъэфIэкIуэнырщ, цIы-
ху хэм я зэIузэпэщ псэукIэм 
зегъэу жьы нырщ, унагъуэр 
дэIыгъынырщ. Шэч хэ мы лъу, 
ахэр япэ игъэщыпхъэщ. Ды-
зы хуэкIуэ лъэхъэнэм Прези-
дентым къалэн нэхъыщ хьэу 
къыт хуигъэувахэм ящыщщ 
2030 гъэм ирихьэлIэу бзылъ-
хугъэр лъхуэн-пIэн ныбжьым 
къриубыдэу ику иту къилъху-
фыну сабий бжыгъэм 1,6-кIэ 
хэгъэхъуэныр, адэкIэ 2036 
гъэм ар 1,8-м нэгъэсыныр. 
Ап хуэдэуи къытпэщытщ са-
бий ещанэу, еплIанэу дунейм 
къытехьэхэм я бжыгъэм 

илъэс къэс хэгъэхъуэныр, 
2030 гъэм ирихьэлIэу цIыху 
гъащIэм и кIыхьагъыр илъэс 
78-м, 2036 гъэм илъэс 81-м 
нэдгъэсыныр, узыфэхэм 
 япэ  щIэтынымкIэ щыIэ Iэмал-
хэр егъэфIэ кIуэ нымкIэ щы-
ты кIэхэр къызэгъэпэщы ныр, 
жы   лагъуэр спортым дегъэ-
хьэхыныр. А мурадхэр зэгъэ-
хъулIэнымкIэ, жылагъуэ узын-
шагъэр егъэфIэкIуэнымкIэ 
щыIэ къалэн  нэхъыщ  хьэхэр 
зэ фIэхын папщIэ ведом-
ствэхэм зэгъусэу мыхьэнэ-
шхуэ зиIэ Iуэхугъуэ зыбжанэ 
зэдагъэзэщIэн хуейщ». 

КъБР-м узыншагъэр хъу-
мэнымкIэ и министрым и 
 къалэнхэр зыгъэзащIэ Къалэ-
батэ Рустам советым хэтхэр 

щигъэгъуэзащ цIыхубэм я 
узыншагъэр хъумэнымкIэ, 
медицинэ профилактикэмкIэ 
лъэныкъуэ куэд къызэ щIэ-
зыубыдэ щIыналъэ IэнатIэ 
къы зэ рызэрагъэпэщынум, а 
унэ тIыныгъэмкIэ ира гъэкIуэкI 
лэжьыгъэхэм. 

ЗэIущIэм хэтхэм видео-
зэпыщIэныгъэкIэ закъыхуи-
гъэзащ УзыншагъэмкIэ къэ-
рал центрым и унафэщI, 
 Урысейм Узыншагъэр хъу-
мэнымкIэ и министерствэм 
ме дицинэ профилактикэмкIэ 
и IэщIагъэлI нэхъыщхьэ Ива-
новэ Катеринэ. Абы къыхи-
гъэщащ цIы хум и узынша-
гъэр хъумэным хуэунэтIа 
 щы тыкIэхэр къыхузэгъэпэ-
щыным мыхьэнэшхуэ зэ  -

риIэр. Зи гугъу ящI Iуэхум теу-
хуауэ я еплъыкIэхэр къа-
гъэлъагъуэу къэпсэлъащ 
 КъБР-м спортымкIэ и мини-
стрым и къа лэнхэр зыгъэза-
щIэ Хьэсанэ Ислъам, респуб-
ликэм щIалэгъуалэм я Iуэ ху-
хэмкIэ и  министрым и къа-
лэнхэр зыгъэзащIэ Лу Азэмэт, 
щIыналъэм узыншагъэр хъу-
мэнымкIэ и министрым и 
дэIэпыкъуэгъу Тарим Алисэ. 

Мы зэманым ирихьэлIэу 
республикэм и жылагъуэм и 
нэхъыбэм физическэ щэнха-
бзэмрэ спортымрэ зыхуагъа-
сэ. ЩIыналъэм спортым зы-
щыхуагъасэ щIыпIэу 1700-рэ 
щыIэщ. 2018 гъэм щегъэ-
жьауэ объект 66-рэ къызэIуа-
хащ - спорткомплексу 10, 

Узыншагъэр гулъытэ щыщIэркъым
спор тым зыщыхуагъасэ щIы-
пIэу 56-рэ. Апхуэдэу я му-
радщ къуажэхэм спорт инф-
ра структурэм зыщрагъэу-
жьы ну, физкультурэмрэ спор-
тымрэ дихьэххэм я бжыгъэм 
хагъэхъуэну.

КIуэкIуэ Казбек КъБР-м и 
Парламентым Зэрызыхуигъэ-
зам къыхигъэщащ къуажэхэм 
спорт объектхэр щыухуэным-
кIэ яIэ мурадхэр. 2030 гъэ 
пщIондэ къэрал программэ-
хэмрэ проектхэмрэ ягъэза-
щIэкIэрэ я  мурадщ республи-
кэм спорт объекту 84-рэ щау-
хуэну, 30-м зэгъэпэщыжыны-
гъэхэр щра гъэкIуэкIыну, 6-р 
къагъэщIэрэщIэжыну.

ГъащIэ узыншэ ехьэкIыным 
и мыхьэнэр къэIэтынымкIэ 
 къалэн нэхъыбэ я пщэ къыдо-
хуэ щIалэгъуалэмрэ жыла гъуэ 
зэгухьэ ныгъэхэмрэ.  КъБР-м 
ЩIалэгъуалэм я Iуэ ху хэмкIэ, 
СпортымкIэ и министерствэ-
хэр зэ гъусэу ныбжьыщIэхэр 
зы  хэт спорт зэ хьэ зэхуэшхуэхэр 
къы зэрагъэ пэщ. КъБР-м Ку-
рортымрэ ту ризмэмкIэ и ми-
нистерствэр щIалэгъуалэ ту-
риз   мэм зиу жьынымкIэ дэ Iэ  -
пы къуэгъу мэхъу.

ЗэIущIэм щыжаIащ волон-
тёр зэщIэхъееныгъэхэм зе-
гъэужьын Iуэхум IэнатIэ зэ-
хуэ мыдэхэм пэрыт щIалэ-
гъуалэр, псом хуэ мы дэу 
къэралым и гулъытэ хуэны-
къуэ уна гъуэхэр къыхэшэн зэ-
рыхуейр. Къыхагъэщащ хьэл 
мыхъумыщIэхэм зыщыдзе-
иным тет цIыхухэр щылажьэ 
IуэхущIапIэхэм щыгъэ-
гушхуэнымкIэ Iэмалхэр къы-
хэлъ хьапхъэу, узыншагъэр 
хъумэнымкIэ проектхэм я 
мыхьэнэр къэIэтыпхъэу. Гу-
лъытэ нэхъ зы хуэ щIыпхъэу 
къагъэлъэгъуа Iуэхухэм хэп-
лъэнурэ лэжьыгъэм къыща-
гъэсэбэпынущ.

Къэбэрдей-Балъкъэр Республикэм и Правительствэм
и УнафэщIым и къуэдзэм и IуэхукIэ

Къэбэрдей-Балъкъэр Республикэм и Iэтащхьэм и Указ
1. Къэбэрдей-Балъкъэр Республикэм и Конституцэм и 81-нэ статьям и «г» пунктым 

ипкъ иткIэ Къэбэрдей-Балъкъэр Республикэм и Правительствэм и УнафэщIым и 
 къуэдзэу гъэувын Хъубий Марат Башир и къуэр.

2. Мы Указым къару егъуэт абы Iэ щыщIэздза махуэм щегъэжьауэ. 

    Къэбэрдей-Балъкъэр Республикэм
    и Iэтащхьэ                                 КIУЭКIУЭ  Казбек

Налшык къалэ 
2024 гъэм жэпуэгъуэм и 15-м 
№111-УГ

Къэбэрдей-Балъкъэр Республикэм транспортымрэ гъуэгу
хозяйствэмкIэ  и министрым и IуэхукIэ

Къэбэрдей-Балъкъэр Республикэм и Iэтащхьэм и Указ
1. Къэбэрдей-Балъкъэр Республикэм и Конституцэм и 81-нэ статьям и «г» пунктым 

ипкъ иткIэ Къэбэрдей-Балъкъэр Республикэм транспортымрэ гъуэгу хозяйствэмкIэ и 
министру гъэувын ДыщэкI Аслъэн Заурбэч и къуэр.

2. Мы Указым къару егъуэт абы Iэ щыщIэздза махуэм щегъэжьауэ. 

    Къэбэрдей-Балъкъэр Республикэм
    и Iэтащхьэ                                  КIУЭКIУЭ  Казбек

Налшык къалэ 
2024 гъэм жэпуэгъуэм и 15-м 
№112-УГ

Къэбэрдей-Балъкъэр Республикэм мэкъумэш 
хозяйствэмкIэ  и министрым и IуэхукIэ

Къэбэрдей-Балъкъэр Республикэм и Iэтащхьэм и Указ
1. Къэбэрдей-Балъкъэр Республикэм и Конституцэм и 81-нэ статьям и «г» пунктым 

ипкъ иткIэ Къэбэрдей-Балъкъэр Республикэм мэкъумэш хозяйствэмкIэ и министру 
гъэувын Сыжажэ Хьэсэн Лабид и къуэр.

2. Мы Указым къару егъуэт абы Iэ щыщIэздза махуэм щегъэжьауэ. 

   Къэбэрдей-Балъкъэр Республикэм
   и Iэтащхьэ                                                   КIУЭКIУЭ  Казбек

Налшык къалэ 
2024 гъэм жэпуэгъуэм и 15-м 
№113-УГ

Къэбэрдей-Балъкъэр Республикэм щIымрэ
мылъку зэхущытыкIэхэмкIэ и министрым и IуэхукIэ

Къэбэрдей-Балъкъэр Республикэм и Iэтащхьэм и Указ
1. Къэбэрдей-Балъкъэр Республикэм и Конституцэм и 81-нэ статьям и «г» пунктым 

ипкъ иткIэ Къэбэрдей-Балъкъэр Республикэм щIымрэ мылъку зэхущытыкIэхэмкIэ и 
министру гъэувын Тэхъу Аслъэн Долатий и къуэр.

2. Мы Указым къару егъуэт абы Iэ щыщIэздза махуэм щегъэжьауэ. 

    Къэбэрдей-Балъкъэр Республикэм
    и Iэтащхьэ                                       КIУЭКIУЭ  Казбек

Налшык къалэ 
2024 гъэм жэпуэгъуэм и 15-м
№114-УГ

Хамэбзэм хуэдэу

МЕЙКЪУАПЭ. Адыгей къэрал уни-
верситетым и тхылъ тедзапIэм 
къыщыдэкIащ ады гэбзэ граммати-
кэр зэрадж лэжьыгъэ тетрадь. 
Адыгэбзэр хамэ къэралыбзэм 
хуэдэу джыным хуэгъэпса мы дер-
сыр иджы япэу аращ икIи ар 
зэхэзылъхьар филологие щIэны-
гъэхэмкIэ кандидат Дол Рузаннэщ. 

УНИВЕРСИТЕТЫМ и пресс-Iуэху-
щIа пIэм къызэритамкIэ, лэжьыгъэ 
тетрадым щызэхуэхьэсащ пэжырыт-
хэр зэрадж Iэмалхэмрэ щэхухэмрэ, 
дерсхэр, унэ лэжьыгъэхэр икIи ахэр 

ЩIымахуэ зыгъэпсэху-
гъуэхэм Москва къалэм 
мафIэгукIэ кIуэкъэ кIуэж -
хэм я бжыгъэр нэхъыбэ 
зэрыхъум къы хэкIыу, 
цIы хухэм я лъэ Iухэри 
къа  лъытэу, иджы  благъэ 
унафэ  къащ тащ щыIэхэм 
иджыри зы мафIэгу къы-
дыщIагъуну, щыжаIащ 
Къэбэрдей-Балъкъэрым 
и Iэтащ хьэм и Админи-
страцэм. 

ИЛЪЭСЫЩIЭМ и пэщIэ-
дзэм ирихьэлIэу зыгъэп-
сэхугъуэ махуэхэм ипэ къи-
хуэу, дыгъэгъазэм и 22-м, 
мафIэгур гъуэгу теувэ-
нущ. Налшык и гъущI гъуэ-
гу вокзалым ар щытекIы-
нур сыхьэт 23-рэ дакъикъэ 
50-рщ икIи Москва и 
Киевс кэ гъущI гъуэгу вок-

КъБР-м  и  Iэтащхьэмрэ  Правительствэмрэ  я  пресс-IуэхущIапIэм  къызэритамкIэ

Джэдыкъуэ 
къапоплъэ

МафIэгухэм
къыщIагъу

залым техьэнущ сыхьэт 16-
рэ дакъикъэ 15-м. 

Къалащхьэм къикIыу 
Налшык къакIуэ мафIэ- 
гур сыхьэт 22-рэ дакъикъи 
5-м вокзалым къытекIы-
нущ, ди деж къыщысынур 
сыхьэт 13-рэ дакъикъэ 
 36-рщ.

Зы лъэныкъуэмкIэ кIуэ 
мафIэгур гъуэгум тетынущ 
сыхьэт 39-рэ дакъикъэ 
 30-рэ хуэдизкIэ. Зэрылэ-
жьэну графикыр: зы махуэ 
дэкIмэ - етIуанэрщ, зекIуэн 
щыщигъэтынур 2025 гъэм 
щIышылэм и 13-рщ. 

Фигу къэдгъэкIыжынщи, 

щыIэ лэжьыгъэ махуэрыб-
жым къызэрыщыгъэлъэ-
гъуамкIэ, мы гъэм илъэ-
сыщIэ щIымахуэ зыгъэп-
сэхугъуэхэм щIадзэнущ 
дыгъэгъазэм и 31-м, щиу-
хы нур - 2025 гъэм щIы-
шылэм и 8-рщ. ЦIыхухэр 
лэжьапIэ щыдэкIыжынур 
етIанэгъэ щIышылэм и 9 
махуэрщ. ЕджакIуэ цIы кIу-
хэм тхьэмахуитIкIэ за-
гъэпсэхуну Iэмал яIэнущ: 
дыгъэгъазэм и 30-м къы-
щыщIэдзауэ щIышылэм и 
12 пщIондэ. 

ХЬЭМЭДЭ Хьэдадэ.

КъБР-м и Парламентым

КъБР-м и Парламентым 
УхуэныгъэмкIэ, псэупIэ-
коммунальнэ IэнатIэмрэ 
гъэ  сыныпхъэ-энергетикэ 
IуэхухэмкIэ и комитетым и 
зэIущIэм щытеп сэ лъы-
хьащ 2024 - 2025 бжьыхьэ- 
щIымахуэ лъэхъэнэм рес-
публикэм и IуэхущIапIэхэр 
зэрыхуэхьэзырым.

КъБР-м и Парламентым и 
УнафэщIым и къуэдзэ Жа-
натаев Сэлим, КъБР-м и Iэ-
тащхьэмрэ Правитель-
ствэмрэ я лIыкIуэу КъБР-м 
и Парламентымрэ суд Iуэху-
щIапIэхэмрэ щыIэ ДыщэкI 
Мадинэ, депутатхэр, КъБР-м 
Ухуэныгъэмрэ псэупIэ-ком-
мунальнэ IэнатIэмкIэ ми-
нистерствэм, Эко логием кIэ, 
технологиемрэ атом кIэ-
лъып лъыныгъэмкIэ феде-
ральнэ IэнатIэм Къэбэр-
дей-Балъкъэрым щиIэ къу-
дамэм я лэ жьа кIуэхэр абы 
хэтащ. 

ЗэIущIэр къыщызэIуихым, 
КъБР-м и Парламентым 
УхуэныгъэмкIэ, псэупIэ-ком-
мунальнэ IэнатIэмрэ гъэ-
сыныпхъэ-энергетикэ Iуэ ху-
хэмкIэ и комитетым и уна-

Бжьыхьэ-щIымахуэ
лъэхъэнэм хуэхьэзырщ

фэщI Къумал Заурбэч 
 къыхигъэщащ щIымахуэм 
псэупIэ-коммунальнэ Iэна-
тIэ хэр хуэхьэзыру ирихьэ лIэ-
ным мыхьэнэшхуэ зэриIэр. 

- Гулъытэ хэха хуэщIын 
 хуейщ котельнэхэр зыхуей 
хуэгъэзэнымрэ Iэмэпсы мэ-
щIэхэмкIэ ахэр къызэгъэ пэ-
щынымрэ. Апхуэдэу Iуэхум 
дыбгъэдыхьэмэ, энергети-
кэм текIуадэр нэхъ мащIэ-
нущ икIи цIыхухэмрэ Iуэху-
щIапIэхэмрэ хуабэр зэ пы-
мыууэ яIэнущ. Ди къалэн 
нэхъыщхьэри аращ, - жиIащ 
Къумалым.

КъБР-м Ухуэныгъэмрэ 
псэу пIэ-коммунальнэ Iэна-
тIэмкIэ и министрым и чэн-
джэщэгъу Бэлагъы Борис 
ирагъэкIуэкI лэжьыгъэм 
щы     тепсэлъыхьым къыхи-
гъэщащ унэхэмрэ IуэхущIа-
пIэхэмрэ хуабэ зэрыраты-
нум зэрыхуэхьэзырым и 
дэф  тэрхэр республикэм и 
къалэ округхэмрэ муници-
пальнэ районхэмрэ я щIы-
пIэ администрацэхэм я Iэ-
тащ хьэхэм къызэратар. 

Бжьыхьэ-щIымахуэ лъэ-
хъэнэм зэрылэжьэнум рес-
публикэм и псэупIэ фон-

дыр проценти 100-кIэ хуэ-
хьэ зырщ, котельнэхэр - 
 процент 98,9-кIэ, хуабэр 
зэ  ры кIуэ бжьамийхэр про-
цент 97-кIэ, псы жапIэхэр - 
процент 98-кIэ. Хуабэр езыт 
IуэхущIапIэхэр зэрыхьэ зы-
рым теухуа я дэфтэрхэр 
 къатащ республикэм и 
 район 13-м ящыщу 12-м. 

Къэпсэлъам къызэрыхи-
гъэщамкIэ, министерствэм 
зэпымыууэ и нэIэ тетщ щIы-
налъэм и ЖКХ-р Iуэхум зэ-
рыхуэхьэзырым. Къалэхэм-
рэ районхэмрэ я щIыпIэ ад-
министрацэхэм къызэра- 
гъ э  пэщащ жэщми махуэми 
лажьэ диспетчер IэнатIэхэр, 
лэжьыгъэр зыщIыпIэхэм 
къы щызэпыудмэ ахэр зэзы-
гъэпэщыжыну гупхэр. 

ЗэIущIэм къыщыпсэлъащ 
ЭкологиемкIэ, технологием-
рэ атом кIэлъыплъыныгъэм-
кIэ федеральнэ IэнатIэм 
Къэбэрдей-Балъкъэрым 
щиIэ къудамэм энергетикэ 
кIэлъыплъыныгъэмрэ гид-
ро техникэ ухуэныгъэхэмкIэ 
и унафэщI Пеганов Сергей. 
Абы зэрыжиIамкIэ, мы зэ-
маным къапщытащ хуабэкIэ 
къызэзыгъэпэщ IуэхущIапIэ 
20. Ар къытеувыIащ къыщIа-
гъэща ныкъусаныгъэхэмрэ 
ахэр ягъэзэкIуэжын папщIэ 
ирагъэкIуэкI лэжьыгъэмрэ. 

Апхуэдэуи зи мычэзу 
къэп щытэныгъэхэр щрагъэ-
кIуэкIащ «Прохладнэ тепло-
энерго» АО-м, «ТК Эльбрус-
теп лоэнерго», «Налшык 
 хуабэ сетьхэр» ООО-хэм. 
Абы  хэм къыщыщIагъэща 
щы   щIэныгъэу 267-р ягъэ зэ-
кIуэжащ. 

И Iуэху еплъыкIэр зэIу-
щIэм къыщигъэлъэгъуащ 
КъБР-м Ухуэныгъэмрэ псэу-
пIэ-коммунальнэ IэнатIэм-
кIэ и министрым и къуэдзэ 
Унэжокъуэ Астемыр. 

ЗэIущIэм щытепсэ лъы -
хьащ къыщIагъэщ ныкъу-
саныгъэхэр ягъэзэ кIуэжы-
ным пыщIа гугъуехьхэм, 
Звёзднэ къуажэм дэт ко-
тель нэр зэрызэрагъэпэ щы-
жым, IуэхущIапIэхэр зэрызэ-
дэлажьэм, нэгъуэщIхэми. 
Ахэр къэлъытауэ, комите-
тым унафэ къищтащ.

КъБР-м и Парламентым 
и пресс-IуэхущIапIэ.

хуэгъэпсащ адыгэбзэр нэхъ тыншу 
студентхэм зрагъэщIэным. Тхылъым 
лъабжьэ хуэхъуащ Тыркум щыIэ Дюз-
джэ университетым адыгэбзэмрэ 
щэнхабзэмкIэ и къудамэм илъэс куэд 
хъуауэ зэрыщрагъэдж Iэмалхэр.

Лэжьыгъэр университетым и про-
граммэм хагъэхьащ икIи абыкIэ ира-
гъэджэнущ адыгэ филологиемрэ 
щэнхабзэмкIэ факультетым урысыб-
зэкIэ псалъэу щIэс студентхэр. ЦIыху 
щхьэхуэхэми ар къагъэсэбэп хъунущ 
я лэжьыгъэ е я щхьэ IуэхукIэ.

Зэныбжьэгъугъэм и 
щыхьэту

СЫХЪУМ. Абхъазым и Президент 

Бжание Аслъэн Сы хъум щыхуэзащ 
Урысей Федерацэм и Новгород Ищ-
хъэрэ къалэм и уна фэщI Шалабаев 
Юрий. 

РЕСПУБЛИКЭМ и лIыщхьэм зэIу-
щIэм къыщыхигъэщащ лъэныкъуи-
тIыр зэдэлэжьэну зэрыфIэигъуэр 
икIи абы щхьэкIэ IэмалыфIхэр зэ ры-
щыIэр.

«Дэ Урысей Федерацэм хэIэты-
кIауэ дыбгъэдэтщ. Ди къэралыгъуэр, 
щхьэхуитыныгъэр къалъытащ къэ-
рал зыбжанэм, ауэ УФ-мрэ дэрэ дяку 
дэлъ зэхущытыкIэхэм хуэдэ нэ-
гъуэщIхэм яхудиIэкъым. Урысей Фе-
дерацэр сыт и лъэныкъуэкIи ди Iэпэ-
гъущ», - жиIащ Бжание Аслъэн. 

Шалабаев Юрий фIыщIэ хуищIащ 
Абхъазым и президентым икIи къы-
хигъэщащ Сыхъумрэ Новгород Ищ-
хъэрэмрэ зэкъуэш-къалэ зэрызэхуэ-
хъуам и щыхьэту Iэ зытрадзэну зэ-
гурыIуэныгъэм къэралитIым я зэныб-
жьэгъугъэр зэригъэбыдэнум шэч 
къы зэрытримыхьэр. Ахэр зэдэлэжьэ-
нущ экономикэ, инвестицэ, щэнхаб-
зэ, спорт, нэгъуэщI унэтIыныгъэхэм-
кIи. 

ЗэгурыIуэныгъэм Iэ щIадзащ Ша-
лабаев Юрийрэ Сыхъум къалэм и 
унафэщI Эшбэ Беслъэнрэ.

Гъуэгу Iэхуитлъэхуитхэр

ЧЕРКЕССК. «ГъуэгуфI шынагъуэн-
шэ хэр» лъэпкъ пэхуэщIэм хыхьэу 
Къэ рэшей-Шэрджэсым и къалащ-
хьэм и автомобиль гъуэгухэм щра-
гъэкIуэкI лэжьыгъэхэр дызэ рыт 
илъэсым и кIэм ирихьэлIэу зэфIа-
гъэкIынущ. Абыхэм псоми щIыпIэ 
25-рэ къызэщIаубыдэ.

ЧЕРКЕССК къалэ администрацэм 
и унафэщI Баскаев Алексей и теле-
грам-каналым зэрыщитхамкIэ, лэ-
жьы гъэхэр щрагъэкIуэкI гъуэгухэр 
къыхэзыхар къалэдэсхэрщ икIи къа-
пэщылъа Iуэхухэм я нэхъыбэр Род-
никовскэ, Орджоникидзе, Джатэкъу-
лым, Ширшовым, Чапаевым я цIэхэр 
зезыхьэ, Первомайскэ, Набережнэ, 
Больничнэ, Московскэ, Зэныбжьэгъу-
гъэм, Курсавскэ уэрамхэмрэ Дорож-
нэ уэрамдэкIымрэ щызэфIагъэ- кIащ. 

Баскаевым зэрыжиIамкIэ, зэгу-
рыIуэныгъэхэм къызэрыщыгъэлъэ-
гъуам хуэдэу, мы гъэм и щэкIуэгъуэм 
лэжьыгъэр зэфIагъэкIын хуейщ. 2019 
- 2023 гъэхэм къриубыдэу Черкесск 
къалэм и уэрамхэр, псори зэхэту ки-
лометр 63-зи кIыхьагъхэр, иджырей 
мардэм къитIасэу зэрагъэпэщыжащ. 

 
ХЬЭЩЫКЪУЕЙ  Олег.

Унагъуэр зытещIыхьар лъа-
гъуныгъэм и закъуэкъым, атIэ 
абы и лъабжьэ быдэщ зэхуэ-
пэжыныгъэр, зым адрейм хуищI 
пщIэр, языхэзыр щытыкIэ гугъу 
щиувэм и деж щIэгъэкъуэн нэс 
зэхуэхъуфыныр, гъащIэм узы-
щрихьэлIэ лъэпощхьэпохэм я 
хэкIыпIэр зэгъусэу къэгъуэ-
тыныр. Унагъуэ пщIыныр фIыуэ 
зэгупсысын, зэпэшэчэн хуей 
Iуэхугъуэщ, сыту жыпIэмэ 
гурыщIэ хуабэхэм я фIыгъэкIэ 
ар къэхъуми, махуэ къэс жы-
хуаIэм хуэдэу, гугъу узыдехьэн, 
акъыл зэпхьэлIэн хуей лъа-
пIэныгъэщ. УзыщыгуфIыкI 
 хъунщ илъэс куэд хъуауэ зэ-
гурыIуэ-зэдэIуэжу псэу уна-
гъуэхэр, абыхэм я дуней теты-
кIэмрэ я Iущыгъэмрэ, я нэ-
хъыжь гъэлъэпIэкIэмрэ бын 
гъэсэкIэмрэ Iэджэм зэращап-
хъэр. ГуфIэгъуи гуауи зэдаIэту, 
зым Iэпыхур адрейм къищтэжу 
зэдопсэу Лэскэн ЕтIунэ къуажэм 
щыщ Абазэхэ Мухьэмэдрэ Ла-
рисэрэ. Мы гъэм и гъатхэм 
илъэс тхущI хъуащ абыхэм уна-
гъуэ дахэ зэраухуэрэ. А тIури 
къызэрыгуэкI бынунагъуэш-
хуэм къыщалъхуащ, я адэ-анэр 
цIыху пэжу, щыпкъэу щытахэщ. 

- ГЪАЩIЭМ сыхуэарэзыщ Абазэ 
Ахьмэдрэ Иуан Гуэщланэрэ хуэдэ 
адэ-анэ сызэриIам папщIэ. Илъэ-
сих фIэкIа сымыхъуу си адэр 
сфIэкIуэдами, зэи сщыгъупща-
къым анэм нэхърэ нэхъ лъапIэ 
зэрыщымыIэр къызжиIэу зэры-
щытар. Псэ хуабагъэ сызэрыща-
мыгъэщIам, сыт хуэдэ Iуэхури 

къызэрыздаIыгъам папщIэ фIы-
щIэшхуэ яхузощI си шыпхъухэу 
Ксенэ, Маринэ, Люсенэ, Светэ 
сымэ. Си къуэш закъуэ Анатолэ си 
гум нобэми щопсэу икIи зэи сщы-
гъупщэнукъым. Илъэс 50 хъуауэ 
гуапэу сыдегъэкI, гуфIэжу сыкъы-
дегъэхьэж си щхьэгъусэ Ларисэ. 
Къулыкъум пщэрылъ къызэрыс-
щищIым къыхэкIыу, жэщ-ма-
хуэкIэ сыкъэзымылъагъуу къэ-
хъуа си бынхэу Владимир, Ася, 
Оксанэ сымэ сызэрызыхащIыкIам 
щхьэкIэ Тхьэм игъэпсэу, - жеIэ 
Мухьэмэд.

Къыхэгъэщыпхъэщ Мухьэмэд и 
адэ Ахьмэд Хэку зауэшхуэм хахуэу 
зэрыхэтар, и гъащIэ псом мили-
цэм къулыкъу зэрыщищIар. 

ЗэрыжытIащи, Лариси Лэскэн 
ЕтIуанэ къуажэм къыщалъхуащ, 

школыр абы къыщиухри, пщафIэ-
хэр щагъэхьэзыр училищэм ще-
джащ. Я унагъуэ зэрагъэпэща 
иужь, я адэ-анэхэм къыхалъхьа 
дахэм, хабзэмрэ нэмысымрэ я 
бынхэри щIапIыкIын щIадзащ, 
лэжьыгъэр фIыуэ ялъагъуу, цIыху 
пэжу, я напэ емыплъу зы лъэба-
къуэ ямычу ягъэсащ. Жьэгу ма-
фIэр зыхъумэ дэтхэнэ унэгуащэ 
Iущми хуэдэу, Ларисэ хузэфIэкIащ 
унагъуэр сыткIи зыхуей хуэзы-
гъазэ щхьэгъусэм щIыбагъ лъэщ 
хуэхъуну. 

Мухьэмэд къыщацIыхур щылэ-
жьа Аруан, Лэскэн районхэм я за-
къуэкъым, атIэ и IуэхущIафэр 
къыщащIэ республикэ псом. 
Къэрал кIуэцI Iуэхухэм зэрыхэта 
илъэс 40-м щIигъум абы къыхуи-
хьащ пщIэрэ щIыхьрэ. Гъунапкъэ 

зэпылъыпIэхэм тета плъырыпIэ-
хэм къызэрыгуэкI милиционеру 
къыщыщIидзэри, къулыкъу псоми 
щылэжьэну къыхуихуащ, чэф 
зиIэу къапэщIэхуахэр зрашалIэ 
IуэхущIапIэм и унафэщIу, уголов-
нэ къэлъыхъуэныгъэхэмкIэ сле-
дователу, ведомствэм щIэмыт 
 хъумакIуэ къудамэм и Iэтащхьэу, 
милицэм жылагъуэ шынагъуэн-
шагъэмкIэ и унафэщIым и къуэ-
дзэу, иужькIэ а IэнатIэм и Iэта-
щхьэу щытащ.

Лэскэн районыр 2003 гъэм 
къызэрагъэпэщыжа иужь, мили-
цэм и къудамэм и Iэтащхьэ ящIри, 
нэхъ илъэс гугъу дыдэхэм ар и 
унафэм щIэтащ. Зигъэпсэхуну 
пенсэм щыкIуэми, и Iэр зэтридзэу 
тIысыжыфакъым - Лэскэн район 
администрацэм и Iэтащхьэм хаб-
зэхъумэ IуэхущIапIэхэм ядэлэжьэ-
нымкIэ, терроризмэмрэ дин экс-
тремизмэмрэ япэщIэтынымкIэ и 
къуэдзэу ягъэуващ. 

Зыдэплъеяуэ, зи чэнджэщ 
щхьэ пэ щIэдэIуауэ Мухьэмэд къы-
хигъэщхьэхукIхэм ящыщщ къы-
щалъхуа икIи лэжьэн щыщIидза 
Лэскэн ЕтIуанэ къуажэм и сов-
хозым и унафэщIу, КъБР-м и япэ 
Президенту щыта КIуэкIуэ Вале-
рэрэ КПСС-м и Аруан райкомым и 
япэ секретару, а район дыдэм и 
РОВД-м и Iэтащхьэу щыта Дзэ-
гуей Хьэфанрэ. 

Шэч хэлъкъым Мухьэмэдрэ Ла-
рисэрэ я къулеигъэ нэхъыщхьэр я 
бынхэмрэ абыхэм къалъхужа-
хэмрэ арауэ зэрыщытым. Я къуэ 
Владимир и адэмрэ и адэшхуэмрэ 
я лъагъуэм ирикIуащ, милицэм, 
иужькIэ полицэм къулыкъу щи-

щIащ, подполковникыу тIысыжа 
пенсионерщ, дзэ Iуэхухэм я вете-
ранщ. Япхъу Ася мэкъумэш ака-
демиер къиухащ, школым пща-
фIэу щолажьэ. Оксанэ КъБР-м 
ЛэжьыгъэмкIэ, цIыхухэр Iэна-
тIэкIэ къызэгъэпэщынымрэ абы-
хэм къащхьэщыжынымкIэ и ми-
нистерствэм и IэщIагъэлI-экс-
пертщ. Я бынищми я быныжхэм 
яхэтщ гъащIэм лъэ быдэкIэ хэува-
хэри иджыри школакIуэхэри. Ауэ 
шэч зыхэмылъыр зыщ - абыхэм 
ящыщ дэтхэнэми я адэшхуэ-
анэшхуэм яхуэфащэ щIэблэ къа-
хэкIынущ, щапхъэ зытрахын, чэн-
джэщ щхьэпэ къезыхьэлIэн 
зэраIэм Iэмал къаретри.  

- Ди адэ-анэм дэ зэи кIыхьу зы-
гуэрым дыщIагъэджыкIакъым, 
ахэр дызэрищапхъэр тхурикъурт 
сытым дежи. Нэхъыжьым зэре-
псэлъэн хуейр къыджаIакъым, 
езыхэм яхэлъ пщIэр тлъагъурт. 
Анэм зэрыхущытыпхъэри къызэ-
рыдгурыIуар ди адэмрэ анэмрэ я 
анэхэм зэрыхущытамкIэщ. Ди 
дежкIэ насыпышхуэт папэрэ ма-
мэрэ зэрызэхущытым дыкъы-
щIэтэджэну, жыпIэнурамэ, ди са-
биигъуэр таурыхъ дахэм хуэдэу 
екIуэкIащ, - жеIэ Оксанэ. 

ГъащIэм мыхьэнэ щиIэр, ар 
пщIэншэу къызэрумыгъэщIам 
ущы зыгъэгуфIыкIыр пхузэ фIэ-
кIам рэ къыпщIэхъуэ щIэблэм еб-
гъэлъэгъуфа щапхъэмрэщ. Мис а 
къулеигъэмкIэ бейщ Мухьэмэдрэ 
Ларисэрэ. Я бынхэм, я быныжхэм, 
абыхэм къалъхужахэм жраIэжын-
рэ ахэр зэрагъэIущын акъылрэ яб-
гъэдэлъщ нэхъыжьыфIхэми, я 
узыншагъэр мык IуэщIу, зи гъуэгу-
гъэлъагъуэ щIэблэм я гуфIэгъуэ 
хэплъэу, ахэр я псэ хуабагъэкIэ 
ягъэгуш хуэу илъэс куэдкIэ игъэ-
псэу! 

ИСТЭПАН  Залинэ.

Унагъуэм  и  илъэсЛэжьэгъухэми бынхэми я щапхъэ

Илъэс куэд щIауэ ди газетым 
къыпыщIа, и тхыгъэ купщIафIэхэм-
кIэ ди щIэджыкIакIуэхэм яхуэупсэ, 
Бахъсэн щIыналъэм хыхьэ Ис-
лъэмей къуажэм щыщ нэхъыжьыфI 
Къардэн Мухьэмэд и Iэдакъэ-
щIэкIхэм ящыщ зы фи пащхьэ нобэ 
ныдолъхьэ. Шэч хэлъкъым ар щIэ-
щыгъуэ зэрыфщыхъунум, абы гуп-
сысэ дахэхэм фызэрыхуишэнум. 

ЗЭШЫПХЪУХЭМ я нэхъыжь Ма-
сурэт: «Хэт сыт хуэдэ IэщIагъэ зригъэ-
гъуэтыну щIэхъуэпсрэ?» - жиIэу Тау-
жан, Къэрэжан, Папуржан сымэ 
 щеуп щIым: «Сэ егъэджакIуэ сыхъуну 
сыхуейщ», - жэуап къитыжауэ щытащ 
Таужан.

Мурадыр хъарзынэщ, ауэ гъащIэр 
гъащIэщ, Алыхьым къыпхуигъэфэ-
щам, фIыми Iейми, зыри пхуещIэну-
къым.

… ХъыджэбзиплIрэ щIалитIрэ зэда-
гъуэтат Зеикъуэ къуажэм щыщ Що-
джэнхэ Хьисэрэ Долэтхъанрэ. Зэма-
ныр гугъуми, адэр колхозым щы-
лажьэрти, кърихьэлIэр яхурикъурт. 
Сабийхэр узыншэт, щатIэгъэн, яшхын 
ягъуэтырт, фIыуэ еджэхэрт. Псори 
 хъарзынэт, ауэ, гъащIэм и акъужь 
 нэхъ дыдж дыдэр сабийхэм къаху-
къуэуащ.

Щоджэнхэ я унагъуэ дахэм я уэзды-
гъэр зэуэзэпсэу къатеункIыфIащ, ду-
нейр щым, фагъуэ хъуащ. Узри 
ящхьэзыхыфу, бэIутIэIуми щызы-
хъумэфу, зымыгъэмэжалIэу сабий-
хэм ящхьэщыта Долэтхъан дунейм 
ехыжащ.

Нэпс щIэбгъэкI защIэкIэ гъащIэр 
зэрыпхуэмыхьынур, сабийхэр гъуэгу 
тэмэм тегъэувэн зэрыхуейр зыщIэ 
Хьисэ и Iэщхьэлъащхьэр дрихьейри, 
лэжьыгъэм хыхьэжащ.

Зэ лъэпэрэпам нэгъуэщI Iуэху 
мыщхьэпэхэри къыхукъуокI, жаIэ. Ар 
Щоджэнхэ я унагъуэм щынэры-
лъагъут. И уни, и лъапси Хьисэ трахри, 
сабийхэр и гъусэу уэрамым къыдэнат. 
Iуэхур я къуажэм щахузэхэгъэкIа-
къым.

- Налшык сыкIуэнщи, нэхъыщхьэ 
дыдэм селъэIунщ, - жиIэри Хьисэ 
кIыфIзэхэту гъуэгуанэ теуващ. Ежьащ, 
гупсысэ дахэхэр и гум щигъафIэу, ма-
хуэ зыбгъупщI хъуауэ шхын хуабэ 
зыIумыхуа сабийхэр унэм щIишэжу 
зэригъэшхэнум иригуфIэу.

«Зи нэпсхэр иджыри мыгъуща са-
бийхэм, илъэситI фIэкIа дэмыкIауэ, 
анэнэпIэс дауэ къахэсшэн, ауэ икIи си 
закъуэ сыпэлъэщыну пIэрэ ахэр зы-
хуей хуэзгъэзэным. Сабий зыхыбл 
зыпIын цIыхубзи къэгъуэтыгъуафIэ-
къым, сылажьэмэ, схуэпIыжынщ, си 
псэр пытыху, гуныкъуэгъуэ ястын-
къым», - мэгупсысэ Хьисэ гъуэгуанэ 
здытетым.

И Iуэху къимыкIам иринэщхъейми, 
фIым щыгугъыу Хьисэ машинэм ису 
унэм къокIуэж…

- ИукIа мыгъуэщ, иукIащ, - жаIэу, ма-
шинэ зэжьэхэуэ къыщыхъуа щIыпIэм 
деж цIыху куэд щызэрызохьэ. - Хэтхэ 
ейуэ пIэрэ, унэхъужа мыгъуэщ, щIалэ 
дыдэу…

Адэ закъуэр гугъапIэу зиIэ бынуна-
гъуэшхуэм я нэгу щIэкIыр я фIэщ 
 хъуртэкъым, ауэ пэжт Хьисэ зэры-
щымыIэжыр. 

ТхьэмыщкIагъэу щыIэр мы зы уна-
гъуэм хухахами ярейти, жыпIэну, зе-
иншэ дыдэ хъуат сабийхэр. Тенджыз 
къэукъубеям къытена кхъуафэжьейм 
ис пэлъытэ сабийхэр щIилъэфэну шы-
нагъуэ щыIэт, ауэ лIыгъэшхуэ къы-
къуэкIащ псом нэхърэ нэхъыжь Мар-
тин.

Дауи, тынштэкъым Мартин зэрыхуа 
щытыкIэр - сабийхэм унагъуэ дахэ 
яухуэнымкIэ защIэбгъэкъуэныр. 

- Школыр къэвухи, фымыгузавэу 
адэкIи феджэ, сэ слъэкI къэзгъэнэн-
къым, адрейхэм фезгъэхъуэпсэн-
къым, сывдэIэпыкъунщ, фэращ сэ гу-
фIэгъуэу къысхуэнар, - яжриIащ зы 
пщыхьэщхьэ гуэрым Мартин сабий-
хэм.

Гугъуехьым ипсыхьа Таужан псори 
зэхъуапсэ пщащэ къыхэкIащ.

- Уи шыпхъу цIыкIур гурыхуэщ, псори 
занщIэу къепхъуатэ, еджэным гукъы-
дэж хуиIэщ. ГурыIуэгъуэу сыт хуэ дэ 
упщIэми жэуап кърет. Егъэлеяуэ егъэ-
джакIуэфI къыхэкIынущ. Хъарзынэт, 
укъызэдаIуэрэ, Таужан егъэджакIуэ 
IэщIагъэр ебгъэгъуэтамэ, - чэнджэщ 
къритащ егъэджакIуэм Мартин. 

- Хъарзынэщ, езыри аращ зыщIэ-
хъуэпсыр, - жиIащ Мартин. - Зыми 
себлэжынукъым си шыпхъум щхьэкIэ.

Таужан Налшык къалэ дэт педучи-
лищэм щIэтIысхьащ. Абы зэрыщеджа 
зэманыр псынщIэу блэлъэтащ икIи а 
илъэсхэр и гъащIэм и зэман нэхъ да-
хэу къилъытэу щытащ.

Еджэныр хъарзынэу къиуха нэужь 
Таужан Ислъэмей къуажэм дэт пэ-
щIэдзэ школым ягъэкIуащ.

- Умыгузавэ уэ, Таужан. Уи фIэщ щIы 
псори зэрыплъэкIынур, еджакIуэхэр 
фIыуэ лъагъу, къэбгъуэтынщ уи на-
сыпри. Япэ махуэхэм ди егъэджакIуэ 
нэхъыфIхэм ящыщ къыбдэзгъэIэпы-
къунщ, - пщащэм и гур фIы хуищIыну 
къыжриIат, пэщIэдзэ школым и ди-
ректору лэжьа Шыгъэлыгъуэ Хьэсэн. 

- Сэ фIы гуэр къызэхъулIамэ, псори 
зи фIыщIэр Хьэсэнщ, - жиIэжащ илъэс 
куэд дэкIа иужь Таужан.

Лэжьыгъэм и гур етауэ, махуэ къэс 
щIэ гуэрым лъыхъуэурэ, илъэсхэр 
псынщIэу кIуащ икIи Таужан зи IэщIа-
гъэм фIыуэ хэзыщIыкI егъэджакIуэ 
хъуащ.

Куэд мыщIэу ар щхьэгъусэ хуэхъуащ 
а школым завучу щылажьэ Къэбардэ 
Цацу. 

Къэбардэ Таужан зэи щыгугъакъым 
насыпыр езыр-езыру къэкIуэну, и гъа-
щIэр езым и IэкIэ иухуэжащ. Гум и 
 хуабэр яритащ школымрэ и Iыхьлы-
хэмрэ. 

Пэжу жаIэ егъэджакIуэм и гъащIэ 
псор школым тыхь зэрыхуищIыр. Мыб-
деж, щIэныгъэм щIыгъуу, уи гъащIэм 
къыхыбохри, еджакIуэхэм я гум 
 иболъхьэ илъэс куэдкIэ яхуэщхьэпэ-
нур, къадэгъуэгурыкIуэнур.

Иджы Таужан классым и унафэщIщ. 
Ар абы и дежкIэ насыпышхуэт, и гу-
къыдэжыр пхужымыIэну къиIэтырт 
икIи гугъу зэрехьыр зыхимыщIэу 
лажьэрт.

Школым и директор Шыгъэлыгъуэ 
Хьэсэн егъэджакIуэ ныбжьыщIэхэр 

къыщищтэм деж чэнджэщ яритырт: 
«ФыкIэлъыплъ Къэбардэ Таужан и 
лэжьэкIэм. Узыхуеджэн куэд иIэщ 
абы. ЕгъэджакIуэ гумызагъэщ».

Таужан ящыщтэкъым «IэнатIэм 
 бгъурыту екIуэкIхэм», ар и курыкупсэт 
зыхэтыр. Абы фIыуэ илъагъурт и 
еджакIуэхэр, ауэ нэхъыбэу и гур зыкIэ-
рыпщIэр адэ-анэ зыщхьэ щымытыж е 
унагъуэ хуэмыщIахэм къыхэкIа 
цIыкIухэрт. Ар иригъэджа куэдым 
ядэIэпыкъуащ, гъащIэ лъагъуэ захуэм 
тригъэуващ. Ауэ псом я нэхъыщхьэра-
щи, абыхэм ящыщ дэтхэнэри гъащIэм 
хэуващ гуащIэдэкIыр зыхуэдэр къа-
гурыIуауэ. Абыхэм хэт унэ еухуэ, хэт са-
бийхэр ирегъаджэ, хэт сымаджэхэр 
егъэхъуж, хэт гъавэ бэв кърехьэлIэ…

Гугъущ егъэджакIуэ, гъэсакIуэ Iэ-
щIагъэхэр. ТIэкIу лэжьыгъэм зыщIеб-
гъэхакъэ - гува-щIэхами абы ухущIе-
гъуэжынущ. Таужан ар гурэ псэкIэ зы-
хищIэрт икIи набдзэгубдзаплъэу 
бгъэдэтт и IэнатIэм. 

Зэгуэрым, ныбжьыщIэхэм ящыщ 
зым мурад «хъарзынэ» ищIат адэкIэ 
емыджэну: а къэзджамкIэ сэ шофер 
сыхъунущ, жиIэу.

Мытыншу къыщIэкIащ абы упэ-
рыуэныр. Ауэ Iуэхум иужь ихьащ Тау-
жан. «Уэ псоми уатекIуэу уеджэфы-
нущ, щхьэхынэным «уегъэлъэпэрапэ» 
армыхъумэ», - жриIащ щIалэм, и деж 
иригъэблагъэри. ИужькIэ, тригъэгуш-
хуэжри, школым къыщIэнэжащ щIалэ 
цIыкIур. 

- Си анэм сыхуэарэзыщ, зыми дри-
мыгъэхъуапсэу дипIащ, гъащIэм ды-
хэ плъэфу дригъэсащ, - жеIэ Таужан 
ипхъу Къатинэ.

Зы пщыхьэщхьэ гуэрым Таужан те-
традхэм къипщытэн иухщ, оценкэхэр 
игъэувыжри къэтэджыжащ. Хъы-
джэбз нэхъыщIэр къепэзэзэхыу щыст. 
Иджы хуэдэ зэманым ар и ныбжьэ-
гъум деж кIуэрт зэгъусэу урокхэр 
ягъэзэщIэнуи, зэрыщIэсыр игъэщIа-
гъуэу абы йоупщI: 

- Уи ныбжьэгъум деж укIуэ уи хаб-
зэти, щхьэ ущыс?

- СыкIуэнукъым абы фIэкIа.
- Сыт щхьэкIэ? ФызэфIэнауэ ара?
- Аращ.
- Къэхъуар жыIэт, щэху хэмылъ мэ.
- Сыт зыкъыщIызыфIэщIыжыр! 

Абырэ сэрэ баз дызэпихьащ, хэт и анэ 
нэхъыфIми, зэхэдгъэкIыну. Абы жеIэ, 
езым ейр арауэ. Дауэ абы и анэр 
зэрынэхъыфIыр, ар жэмыш къызэры-
гуэкIыу аращ, уэ уегъэджакIуэщ. Абы 
нэмыщI, ар абы еукI, бзаджэ къыжре-
Iэ. 

- Ара жыпIэнур? КъызгурыгъаIуэт 
иджы «жэмыш» псалъэм къибгъэ-
кIыр.

- Апхуэдэщ, къызэрыгуэкI лэжьа-
кIуэщ. Уэ уощIэ сэ жысIэну сызыхуейр, 
- къыпедзыж хъыджэбзым.

- Хьэуэ, къызгурыIуэркъым «егъэ-
джакIуэр» щIыхь пылъу, «жэмышыр» 
зумыпэсын хуэдэ зыгуэру къыщIу-
псэлъыр. Дэ тIуми зэхуэдэ лэжьыгъэ 
догъэзащIэ. Абыи и къалэнхэр псэ 
 къабзэкIэ егъэзащIэ, апхуэдэ лэжьа-
кIуэхэми пщIэ яIэщ. Сыт хуэдэ IэнатIэ 
анэр пэрымытами, ар анэу къонэж, 
дэтхэнэ сабийм и дежкIи и анэм 
 нэхърэ нэхъыфI дунейм теткъым. 
 Зе гъасэ адрейхэм я анэхэм пщIэ 
яхуэпщIу, ууейми апхуэдэу къыху-
щытыжыну ухуеймэ, - жриIат и пхъум 
Таужан. - КъыбгурыIуамэ, икIэщIыпIэ-
кIэ кIуэи, къыпхуигъэгъуну елъэIу…

Таужан и бынхэр жыг лъабжьэ 
быдэм къыдэжам хуэдэщ мы зэ-
маным. Зы жыгым и лъабжьэщи, 
лъэщщ абы и къарукIэ, екIущ абы и 
дахагъкIэ. Ахэр псори зэрыгушхуэр, 
цIыхухэм гуапэу зэрабгъэдэтыр а 
бзылъхугъэ щыпкъэм къыбгъэдэ-
кIащ. 

Таужан дунейм ехыжащ, ауэ ар 
 къуа жэдэсхэм я гум къинэжащ цIыху 
къабзэу, гуапэу, угъурлыуэ. 

… БлэкIащ илъэсхэр. МакIуэ шко-
лым Таужан и щIэблэм я щIэблэжхэр. 
Школыр къаухыурэ зэбгрокI, я насып 
лъыхъуэу. ГъащIэм пещэ адэкIэ…

Зыгъэхьэзырар
ХЬЭЩЫКЪУЕЙ  Олегщ.

ГъащIэм  адэкIэ
къыпещэ

КъБР-м щыIэ МВД-м Наркотикхэр зэрызэбграгъэхым 
кIэлъыплъынымкIэ и управленэм иригъэкIуэкIащ зи 
къалэн зыгъэзащIэу хэкIуэда хабзэхъумэхэм я фэеплъ 
махуэм теухуа Iуэху. 

ПЭКIУР къыщызэрагъэпэщащ Налшык къалэ дэт лицей 
№14-м, республикэ УНК-м и оперуполномоченнэ нэ-
хъыжь, полицэм и лейтенант, 2005 гъэм жэпуэгъуэм и 
 13-м IэщэкIэ зэщIэузэдауэ республикэм и щыхьэрым и 
 къарузехьэ IэнатIэхэм ятеуа бзаджащIэхэм япэщIэта хаб-
зэхъумэ Ногеров Рашид щеджам.

Фэеплъ зэхыхьэм хэтащ Рашид къыдэлэжьахэр, и 
Iыхьлыхэмрэ благъэхэмрэ, лицейм щIэсхэмрэ егъэджа-
кIуэхэмрэ.

ЩIэпхъаджащIэхэм япэщIэту къигъэлъэгъуа псэемы-
блэжыныгъэмрэ хахуагъэмрэ папщIэ Ногеров Рашид Уры-
сей Федерацэм и Президентым и УказкIэ «ЛIыгъэм и ор-
ден» къыхуагъэфэщащ мыпсэужу. 

Къызэхуэсахэр еплъащ Нарткъалэ и ЩIалэгъуалэ 
цIыхубэ театрым и артист ныбжьыщIэхэм ягъэхьэзыра 
спектаклым. Творческэ гупым ягъэлъэгъуащ террориз-
мэмрэ экстремизмэмрэ япэщIэтыным теухуа теплъэ-
гъуэхэр. 

Къэбэрдей-Балъкъэр Республикэм и щIалэгъуалэр хэ-
купсэу гъэсэным ехьэлIа Iуэхухэр къызэгъэпэщыным икIи 
егъэкIуэкIыным хуэунэтIауэ илъэс куэд хъуауэ зэры-
зэдэлажьэм, жылагъуэ Iуэхум жыджэру зэрыхэтым пап-
щIэ КъБР-м щыIэ МВД-м и щIыхь тхылъхэр иратащ лицей 
№14-м и унафэщIхэм, егъэджакIуэхэмрэ абы щIэсхэмрэ. 

Къызэхуэсахэм удз гъэгъахэр щагъэтIылъащ Ногеров 
Рашид и мемориал пхъэбгъуу гимназием и блыным 
фIэлъым деж.

БАХЪСЭН Ланэ.

Рашид ящыгъупщэркъым

Къэбэрдей-Балъкъэ-
рым и щэнхабзэм хэщIы-
ныгъэшхуэ игъуэтащ - и 
ныбжьыр илъэс 88-м иту 
дунейм ехыжащ КъБР-м 
щэнхабзэмкIэ щIыхь зиIэ и 
лэжьакIуэ, тхакIуэ, литера-
турэдж, критик, зэдзэ-
кIакIуэ, УФ-м и Журна-
листхэм, ТхакIуэхэм я зэ-
гухьэныгъэхэм хэта Къэр-
мокъуэ Хьэмид Гъузер и 
къуэр. 

 Къэрмокъуэ Хьэмид 
 Бахъсэн районым хыхьэ 
Зеикъуэ къуажэм 1937 
гъэм гъатхэпэм и 14-м 
къы щалъ хуащ. 1960 гъэм 
КъБКъУ-м тхыдэмрэ фи-
лологиемкIэ и къудамэр 
къиухащ. Ар илъэситIкIэ 
щылэжьащ Зеикъуэ ку -
рыт школым. КъБКъУ-м 
адыгэ бзэмрэ литера ту-
рэм кIэ и кафед рэм и аспи-
рантурэр къиуха нэужь, 
1964 гъэм Хьэмид щыIащ 
Къэбэрдей-Балъкъэрым 
ПечатымкIэ и министер-
ствэм хиубыдэ IуэхущIа-
пIэхэм: «Ленин гъуэгу» 
 газетым (1967), «Iуащхьэ-
махуэ» журналым япэ-
щIыкIэ критикэмкIэ и къу-
дамэм и журналисту (1964 
- 1972), иужькIэ и редактор 
нэхъыщхьэу (1972 - 1977), 
«Эльбрус» тхылъ тедза-
пIэм и редактор нэхъы-
щхьэу (1977 - 1989), 1989 
гъэм и жэпуэгъуэм ще-
гъэжьауэ абы и редактор 
пажэу, иужькIэ «Эль брус» 
тхылъ тедзапIэм и адыгэб-
зэ къудамэм и редактору. 

Литературэ творчествэм 
Къэрмокъуэ Хьэмид зри-
тащ 1956 гъэм щегъэжьа-
уэ. Япэу абы къыдигъэ-
кIащ «Сабийхэм пап щIэ 
таурыхъхэр» 1963 гъэм. 
Къэрмокъуэм литерату-
рэмкIэ и критикэ лэжьы-
гъэ куэд, литературэдж, 

публицистикэ лэжьыгъэ-
хэр, очеркхэр, Iуэтэжхэр 
бжыгъэшхуэкIэ «Ленин 
 гъуэгу», «Адыгэ псалъэ», 
«Кабардино-Балкарская 
правда», «Советская мо-
лодежь» газетхэм, «Iуащ-
хьэмахуэ» журналым я 
 напэкIуэцIхэм къытехуащ. 

Къэрмокъуэ Хьэмид 
щIэ ныгъэ-публицист тхы-
лъу 20-м щIигъу, Iуэтэж-
хэр, новеллэхэр къыдигъэ-
кIащ: «Дэгъэзеигъуэ», 
«Тха кIуэмрэ зэманымрэ», 
«Лъэхъэнэм и нэщэнэхэр», 
«ГъущI таж», «Бажэ пшы-
нэ», «Нартхэр. Пасэрей 
лIыхъужьхэм ятеухуа 
тхылъ». Къэрмокъуэм 
куэд ищIащ лъэпкъ Iуэ ры-
Iуатэм и пщIэр къиIэтыжын 
папщIэ, абы и Iэдакъэ 
къыщIэкIащ «Къэбэрдей 
эпосыр адрейхэм къазэ-
рыщхьэщыкIыр», «Iуэры-
Iуатэм и лъабжьэр», къи-
нэмыщI лэжьыгъэхэр. 

Къэрмокъуэ Хьэмид и 
литературэ лэжьыгъэхэм 
щIыпIэшхуэ щаубыд зэ дзэ-
кIыгъэхэм. Абы адыгэ бзэм 
къригъэзэгъащ узэ щIа-
кIуэхэу Хъан-Джэ рий 
(«Къун чыкъуэ и теуэ»), 
 Къаз-Джэрий («Хьэжыты-
гъуей аузыр»), Къалэмбий 
(«Абрэджхэр»), КIэрашэ 
Тем бот и романымрэ по вес-
тымрэ: «Шу закъуэ», «КIу-
кIуэ», «Шапсыгъыпхъу».

Къэрмокъуэр мызэ-мы-
тIэу ягъ э лъэ пIащ: «ЩIы-
щIэр къы зэриIэтыжам 
 папщIэ» медалыр, 
 КъБАССР-м и Совет Нэ-
хъыщхьэм и ЩIыхь тхы-
лъыр, «Печатым и отлич-
ник» дамыгъэр,  «КъБР-м 
щэнхабзэмкIэ щIыхь зиIэ и 
лэжьакIуэ» цIэ лъапIэр 
къыхуагъэфэщащ. 

Къэрмокъуэ Хьэмид Iэ-
щIагъэлI телъыджэт, щIэ-
ныгъэ куу бгъэдэлърэ и 
хъэтIыр зыми хэмыгъуа-
щэу. Абы и тхэ кIэм мы хьэ-
нэщIэ щIилъ хьащ адыгэ-
хэм я блэкIамрэ нобэмрэ, 
лъэпкъым и литературэм-
рэ щэнхабзэмрэ пэжу къа-
гурыIуэ ным. Къэбэрдей 
тхыбзэм и литературэдж 
пашэу зэрыщытам и фIы-
гъэкIэ Хьэмид иджырей 
литературэм зиужьынми 
хэлъхьэ ныгъэшхуэ хуи-
щIащ, и IэщIагъэм илъэс 
60-кIэ ирилэжьащ. 

 ГуащIафIэу, псэ хьэлэлу, 
цIыхуфIу щыта Къэрмо-
къуэ Хьэмид зэи ди гум 
ихужынукъым. И Iыхьлы-
хэмрэ благъэхэмрэ гурэ 
псэкIэ дахуогузавэ. 

КЪЭРМОКЪУЭ
Хьэмид Гъузер и къуэр

Зыгъэхьэзырар 
ЩХЬЭЩЭМЫЩI  Изэщ.

Дунейм
щыхъыбархэр

ЦIыхум  и  цIэр  езым  зыфIещыж.
Лъэпкъ Iущыгъэ:

емрэ. Абы къызэригъэлъэ-
гъуамкIэ, къэралым исхэр 
арэзы къищIыркъым Укра-
инэм къикIахэм псори 
пщIэншэу зэраIэрыхьэм, 
абы щыгъуэми хуащIэр фIы-
щIэ ямыщIу. ЩIэупщIэны-
гъэм хэтахэм я процент 19-м 
я къэралыр щтапIэ зыхуэ-
хъуахэм дэIэпыкъуныгъэ 
иратын хуэмейуэ къалъытэ.

Жэпуэгъуэм и 17,
махуэку

Къулейсызыгъэр гъэ-
кIуэ  дыным и дунейпсо ма-
хуэщ

1905 гъэм Урысейм и япэ 
Къэрал Думэм и зэхуэс 
екIуэкIащ.

1938 гъэм СССР-м и Совет 
Нэхъыщхьэм и Президиу-
мым и УнафэкIэ ягъэуващ 
«Хахуагъэм папщIэ», «За-
уэм къыщигъэлъэгъуа лIы-
гъэм папщIэ» медалхэр.

1961 гъэм Къэрал Кремль 
Уардэунэр къызэIуахащ.

1943 гъэм къалъхуащ тех-
никэ щIэныгъэхэмкIэ док-
тор, КъШКъУ-м и профес-
сор, ЩIДАА-м и академик 
Тохъутэмыщ Хъызыр.

1952 гъэм къалъхуащ 
тхакIуэ, публицист, ЩIДАА-м 
и академик, КъБР-м щIыхь 
зиIэ и журналист Котляров 
Виктор.

Дунейм и щытыкIэнур
«pogoda.yandex.ru» сай-

тым зэритымкIэ, республи-

кэм уэшх къыщешхынущ. 
Хуабэр махуэм градуси 10 - 
11, жэщым градуси 7 щы хъу-
нущ.

Жэпуэгъуэм и 18,
мэрем

1941 гъэм къалъхуащ 
 КъБР-м и япэ Президенту 
щыта, къэрал лэжьакIуэ, по-
литик Iэзэ КIуэкIуэ Валерэ.

1942 гъэм къалъхуащ ме-
дицинэ щIэныгъэхэмкIэ 
доктор, РАЕН-м и академик, 
КъБР-м и цIыхубэ дохутыр 
ХьэцIыкIу Борис.

1958 гъэм къалъхуащ 
 КъБР-м гъуазджэхэмкIэ 
щIыхь зиIэ и лэжьакIуэ 
 Емкъуж Лиуан.

1968 гъэм къалъхуащ 
«Адыгэ псалъэ» газетым 
жэ уап зыхь и секретару илъэс 
куэдкIэ лэжьа, КъБР-м и 
Парламентым, УФ-м Свя-
зымрэ цIыхубэ коммуни-
кацэхэмкIэ и министер-
ствэм я щIыхь тхылъхэр 
зыхуагъэ фэща Гъурыжь 
Мадинэ.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уфауэ щыщытынущ. 
 Хуабэр махуэм градуси 7 - 9, 
жэщым градуси 4 щыхъу-
нущ.

Анэ мылъкум 
хагъахъуэ

Унагъуэр дэIыгъыным, 
бынунагъуэшхуэхэм за-
щIэ гъэкъуэным хуэгъэпса-
уэ къэралым Iуэху щхьэпэ 
куэд щрагъэкIуэкI. Абыхэм 
ящыщ зыщ 2007 гъэм ще-
гъэжьауэ етIуанэ сабийр 
къызыхэхъуэ унагъуэхэм 
ират анэ мылъкур. 2020 
гъэм программэм дэщIы-
гъужыныгъэ игъуэтащ 
икIи япэ сабийр зиIэхэми 
апхуэдэ ахъшэр ирату 
щIадзащ.

ИНФЛЯЦЭМ тещIыхьауэ 
илъэс къэс анэ мылъкум 
 хохъуэ. Иджыблагъэ Iуэхум 
щытепсэлъыхьащ УФ-м и 
Къэрал Думэм Лэжьыгъэм-
кIэ, социальнэ политикэм-
кIэ, ветеранхэм я Iуэхухэм-
кIэ и комитетым иригъэ-
кIуэкIа зэIущIэм. Урысей 
Федерацэм лэжьыгъэмрэ 
социальнэ зыужьыныгъэм-
кIэ и министр Котяков Антон 
абдеж щыжиIащ 2025 гъэм 
мазаем и 1-м щегъэжьауэ 
анэ мылъкум проценти 7,3-
кIэ зэрыхагъэхъуэнур.

«Япэ сабий зиIэхэм ират 
ахъшэр сом мин 46-кIэ хэ-
хъуэнущ икIи сом мин 677-м 
нэсынущ. ЕтIуанэ сабийр 
зыгъуэтхэм, нэхъапэкIэ ап-
хуэдэ ахъшэр яIэрымыхьа-
мэ, я мылъкур сом мин 61-
кIэ нэхъыбэ хъунущ икIи сом 
мин 894-рэ иратынущ. Анэ 

мылъкур къэралым и цIыху 
зы мелуаным щIигъум яIэ-
рыхьэну догугъэ», - жиIащ 
министрым.

Я щытыкIэм 
егъэгубжь

Польшэм и цIыхухэр зэ-
гуегъэп Украинэм щекIуэкI 
зэныкъуэкъум къыхэкIыу 
я къэралым къэIэпхъуа 
щIалэгъуалэр машинэ лъа-
пIэхэм ису къызэражы-
хьым, зыгъэпсэхугъуэ ма-
хуэхэр вагъуитху зиIэ хьэ-
щIэщхэм зэрыщагъакIуэм.

ПОЛЬШЭМ зыхъумэжы-
ны гъэмкIэ и министр Коси-
няк-Камыш Владислав зэ-
рыжиIэмкIэ, къэралым и 
цIыхухэу абыхэм ират льго-
тэхэм, щIэныгъэм телажьэ-
хэм я дежкIэ, Iэщэрэ нэ-
гъуэщI дэIэпыкъуныгъэрэ 
Украинэм зэрыхурагъашэм 
и гугъу дымыщIми, ар за-
хуагъэкъым. 

2024 гъэм и накъыгъэ 
мазэм и кIэм ирихьэлIэу 
 Польшэм щыпсэурт Укра-
инэм и цIыхуу мин 900-м 
щIигъу. Polskie Radio-м 
ООН-м и къэпщытэныгъэ-
хэр и тегъэщIапIэу къигъэ-
лъэгъуащ илъэсым и кIэм 
ирихьэлIэу къэралым къэ-
Iэпхъуэхэм я бжыгъэр зы 
мелуаным щIигъункIэ зэры-
хъунур. 

Польшэм къэIэпхъуэхэм-
рэ абы и цIыхухэмрэ я зэху-
щытыкIэм теухуа къэхутэны-
гъэхэр ирагъэкIуэкIащ Вар-
шавэ дэт университетымрэ 
Экономикэмрэ гуманитар 
щIэныгъэхэмкIэ академи-

КъБР-м ЩэнхабзэмкIэ и министерствэр, КъБР-м 
и Журналистхэм я зэгухьэ ныгъэр, КъБР-м и 
ТхакIуэ хэм я зэгухьэныгъэр,  «КъБР-Медиа» 
 ГКУ-р, Дунейпсо Адыгэ Хасэр, Къэбэрдей Адыгэ 
Хасэр, «Къэбэрдей-Балъкъэр» ГТРК-р, «Адыгэ 
псалъэ», «Кабардино-Балкарская прав да», «За-
ман», «Советская молодежь», «Горянка» газет-
хэм, «Iуащхьэмахуэ», «Литературная Кабар дино-
Балкария», «Мин ги-Тау», «Солнышко», «Нур», 
«Нюр» журнал хэм я редакцэхэр, «Къэ бэрдей-
Балъкъэр» ВТК-р, «КъБР-инфо» хъы бар егъа  щIэ 
агентствэр, «Эльбрус» тхылъ тедзапIэр.

Узыншагъэ

Жэпуэгъуэм и 8-м Алтай Республикэм 
щекIуэкIащ «Бгыщхьэ Алтайр тырку 
лъэпкъхэм я къежьапIэщ. Тырку цивили-
зацэм зэрызиужьам и IуэхукIэ» зыфIа-
ща дунейпсо щIэныгъэ конференц. 

АЛТАЙ Республикэм и нэIэ щIэту, зи  гугъу 
тщIы дунейпсо зэхуэсышхуэр къызэра-
гъэпэщащ УФ-м и Тхыдэ, Дзэ-тхыдэ, «ЩIэ-
ныгъэ» зэгухьэныгъэхэм, къэралым ЩIэ-
ныгъэхэмкIэ и академием и КъуэкIыпIэ 
 институтым. 

Зэхуэсышхуэм и лэжьыгъэм хэтыну къе-
кIуэлIахэм хъуэхъу псалъэ къахуигъэхьащ 
УФ-м и Президент Путин Владимир: «Ев-
разиер лъэпкъыжь куэдым я къежьапIэщ, 
тырку лъэпкъхэри яхэту. Иджырей щIэны-
гъэ къэхутэныгъэхэм япкъ иткIэ, а псоми 
тхыдэкIэ я лъабжьэр пасэрей Алтайм и 
бгыщхьэхэрщ. Иужьрей зэманым ди щIэ-
ныгъэлIхэми археологхэми тырку тхыбзэм, 
ар зыIурылъ лъэпкъхэм я псэкупсэм, щэн-
хабзэм я фэеплъ куэд къызэIуахащ, 
абыхэм Алтайм тхыдэкIэ щаубыд увыпIэр 
къигъэлъагъуэу. Щхьэхуэу къыхэзгъэщы-
ну сыхуейщ тыркубзэри, абы ирипсалъэ 
лъэпкъхэм я хабзэмрэ псэукIэ хьэлымри 
Урысейм щызэфIэува къэрал-цивилизацэ 
къызэрымыкIуэм къыпхугуэмыхын и 
Iыхьэшхуэу зэрыщытыр».

Конференцым къекIуэлIахэм хъуэхъу 
тхыгъэкIэ захуигъэзащ Урысейм и тхыдэ 
зэгухьэныгъэм и унафэщI Нарышкин 
 Сергей: 

«Нобэр къыздэсым Алтаишхуэм тырку 
лъэпкъхэм я щIэиныр ехъумэ, абы щы-
зэфIэува пасэрей лъэпкъыжьхэм лъабжьэ 
быдэ зэраIэм икIи фIыуэ зэрызаужьам 
къыхэкIыу. Мывэм къыхэщIыкIа фэеплъ-
хэр, рунэ тхыгъэхэр, шаман диныр, мыбы 
щагъэIурыщIа мэгъу къару зэмылIэужьы-
гъуэхэр ди къэралми хамэ къэралхэм щыщ 
щIэныгъэлIхэм я дежкIи къигъэхъуапIэ те-
лъыджэщ, блэкIар ираджыну. Илъэсищэ 
бжыгъэкIэ зэфIэуващ славянхэмрэ тырку 
лъэпкъхэмрэ я зэпыщIэныгъэр. Ар ди 
къэралыр и пIэ иувэнми сэбэп хуэхъуащ, 
абы хиубыдэ дэтхэнэ зы лъэпкъми и зыу-
жьыныгъэм гъуэгу зэригъуэтынум и щы-
хьэту. Сигу къокIыж КъуэкIыпIэ щэнхабзэм 
пщIэшхуэ хуэзыщIу щыта Рерих Николай и 
псалъэхэр: «Урысейр зы расэу зэхэткъым, 
и къарур къызыхихри аращ. Урысейр ра-
сэхэмрэ лъэпкъхэмрэ зэгухьэкIэрэ къэу-
нэхуа къэралщ». 

Конференцыр къыщызэIуахым къэпсэ-
лъа, Урысейм и Дзэ-тхыдэ зэгухьэныгъэм 
и УнафэщI Мединский Владимир къыхи-
гъэщащ Евразием лъэпкъ куэд къы зэры-
щыунэхуар: 

«Мыбдежым нобэ дунейм пщIэшхуэ щы-
зиIэ тюрколог 70-м нэс къуэкIыпIэ тхыдэм-
кIэ щIэныгъэлIхэу къекIуэлIащ, хамэ къэ-
ралу щыт тырку щIыналъэхэм къикIауэ. 
Тырку лъэпкъхэр зэрызэбгрыIэпхъукIа 
щIыкIэм Урысейми нэгъуэщI лъэпкъ куэд-
ми я щIыпIэр яригъэгъуэтыжащ. Евразиер 
дунейм щызекIуэ динхэм я мызакъуэу, 
 лъабжьэ зиIэ цивилизацэ куэдым я 
 къежьапIэщ. Ар щIэныгъэлIхэр щIризэда-
уэ Iуэхущ, аращ мыбы нобэ къэрал зы-
бжанэм я лIыкIуэхэр къыщIедгъэблэгъар, 
щхьэж и еплъыкIэ къыщигъэлъэгъуэфын 
хуэдэу. Евразием и Ищхъэрэ Iыхьэм деж 

къыщежьэу, Алтаишхуэм зыщызыубгъуа 
тырку лъэпкъхэр континентым игуэша 
зэрыхъуамкIэ нэхъыбэр зэакъылэгъущ». 

Конференцым къыщыпсэлъахэщ тюрко-
логхэр, къудамэ зэмыщхьхэм щылажьэ 
тхыдэджхэр, къуэкIыпIэм зэрызиужьам зи 
IэщIагъэр епха щIэныгъэлIхэу Урысейм, 
Беларусь Республикэм, Венгрием, Къэ-
захъ станым, Къыргъызым, Узбекистаным, 
Монголием, Азербайджаным къикIахэр. 
УФ-м и ЩIэныгъэ Академием хыхьэ Къуэ-
кIыпIэ институтым и унафэщI Аликберов 
Аликбер Урысейм щыпсэу лъэпкъхэр тын-
шу зэрыубыдын папщIэ, славянхэмрэ 
 тырку лъэпкъхэмрэ я зэпыщIэныгъэм 
мыхьэнэшхуэ зэриIам тепсэлъыхьащ: 

«Тырку щылъхухэм лъэпкъыбэу зэхэт 
Урысей Федерацэм мыхьэнэшхуэ щаубыд. 
Къэралым щыпсэу лъэпкъхэр быдэу зэ-
рызэрыIыгъым и гугъу тщIымэ, Iэмал имы-
Iэу славян-тырку зэпыщIэныгъэхэр къы-
зэрекIуэкIари къыхэдгъэщыпхъэщ. Евра-
зие Ищхъэрэм и закъуэм фIэкIа дыте мы-
псэлъыхьми, абдеж быдэу щызэрыубыдауэ 
щытащ славянхэмрэ тыркухэмрэ. Ахэр 
тхыдэкIэ зэлъэIэсу къызэрыгъуэгурыкIуам 
Евразием и бгыщхьэ щIыналъэм щыпсэу 
лъэпкъ псори зэпищIащ». 

Тырку лъэпкъхэр къызэрыунэхуам теухуа 
конференцым мыхьэнэшхуэ зэриIэм и 
 гугъу ищIащ Алтай Республикэм и губерна-
тор Турчак Андрей. «Зы лъэпкъым адрейм 
пщIэ хуищIу, ди щIыналъэм щопсэу лъэпкъ 
90-м щIигъу, дэтхэнэ зыми и хабзэр, и бзэр, 
къыдекIуэкI псэукIэ хьэлыр къыкIэлъыкIуэ 
щIэблэм зэралъигъэIэсыным елIалIэу», - 
жиIащ Турчак. Губернаторым фIыщIэ 
 хуищIащ УФ-м и Президентым и дэIэпы-
къуэгъу Мединский Владимир конферен-
цыр щрагъэкIуэкIыну Алтай Республикэр 
къызэрыхихам папщIэ. 

Урысейм и Дзэ-тхыдэ зэгухьэныгъэм 
щIэныгъэмкIэ и унафэщI Мягков Михаил 
екIуэкIа зэхуэсышхуэм теухуауэ пресс-кон-
ференц щрагъэкIуэкIыжым жиIащ: «Уры-
сейм, КъухьэпIэ къэралхэм ещхьу, зэи 
щIыр зэрапхъуэн, цIыхухэр ягъэпщылIын, 
цIыхубэр я унафэ ткIийм щIагъэувэн Iэ-
малкIэ зиубгъуакъым». 

Мягковым и псалъэхэм уигу къагъэкIыж 
журналист цIэрыIуэ Соловьев Владимир и 
нэтынхэм яз. «Урысейм щыщ хъуа лъэпкъ-
хэм ящыщу зыри кIуэдыжакъым, дэтхэнэ 
зыми и щэнхабзэри, и бзэри, и динри 
къыхуэнэжащ, англо-саксхэм яубыдахэм 
елъытауэ», - жиIэрт Соловьевми, ар щабэу 
зэпиудауэ щытащ нэтыным кърагъэблэгъа 
политолог Сытин Александр: «А Iуэхум те-
ухуауэ адыгэхэм феупщI». 

Илъэс блэкIам зэдауэшхуэхэр зращIылIа 
тхыдэмкIэ еджакIуэ тхылъхэр зыгъэхьэ-
зырахэм язщ ищхьэкIэ зи цIэ къитIуа Ме-
динский Владимир. Балъкъэрхэмрэ шэ-
шэнхэмрэ я хэкум щIраша щхьэусыгъуэр 
захуагъэм тету къызэрамыгъэлъэгъуар 
щраудэкIым, тхылъыр щIэрыщIэу къра-
тхыкIыжри, зэрымыарэзы Iыхьэхэр яхъуэ-
жауэ щытащ. Зи гугъу тщIы конференцыр 
зытеухуауэ щытар куэдкIэ нэхъ тхыдэ 
жыжьэщ. ФIы дыдэ хъунут апхуэдэ щIэны-
гъэ зэхуэс ди лъэпкъым и къежьапIэмрэ ар 
зэрызэбгрыIэпхъукIа щIыкIэмрэ теухуауи 
ирагъэкIуэкIамэ.

ХУЭБГЪЭФАЩЭ зэрыхъу-
нумкIэ, «квадробер» зыщIы-
пIи щытлъэгъуакъым, ахэр 
здэщыIэр Европэмрэ Амери-
кэмрэщ жаIэурэ, зи гугъу ящI 
«хьэлъакъуиплIхэр» Мэзкуу 
къыдэувакIэщ, цIыху трагъэун 
къалэн зыхуэзыгъэувыжхэм 
пщIэкIэ ирагъэблагъэу. 

«Зыбгъэделэным фейдэ 
 нэхъ къыпокIуэ!» - иритхащ и 
телеграм-каналым ехьэкI-не-
хьэ кIышхуэ зыхэмылъ дзэ 
журналист Кашеваровэ Ана-
стасие. Ар зэгуигъэпащ Мэз-
куу щызэбгратыкI хъыбар-
егъащIэхэм я зым «квадробер 
къыдолъыхъуэ, сом мини 150-
рэ еттынущ» жызыIэ къазэ-
рыхэхуам. Ауэ щыхъукIэ, фи-
зикэмкIэ егъэджакIуэм къы-
хуагъэлъагъуэр сом мини 
 100-щ. «ЦIыхухэр балигъыну, 
жэуаплыныгъэ зытрагъэхуэ-
ну, я гъащIэм и унафэ ящIы-
жыну хуейкъым, нэгъуэщIхэм 
зэрахьа щIэпхъаджагъэхэм-
кIэ езыхэм ейр ягъэзэхуэжыну 
хэтщ. УнафэщIхэм ящIэнур 
ящIэркъыми, пэжыр щIахъу-
мэ. АпщIондэху акъылын шэ-
хэр, сабиижьхэр, ныкъуэде-
лэхэр нэхъыбэ мэхъу. Пэжщ, 
делэхэмрэ сабиижьхэмрэ зэб-
гъэдэIуэну нэхъ тыншщ». 

ЦIыху щхьэхуэхэр дэзыхьэх 
зыхуэпэкIэм, псэлъэкIэм, кIэ-
щIу жыпIэмэ, зыгуэрым зыпэ-
щIыжын нэрыгъым уригу зэ-
вэн хуэдизу зыщиубгъум деж, 
абы тепсэлъыхьын щIадзэ. 
«Квадробер» цIэ гъэщIэгъуэ-
ныр зрапхыр зэрыцIыхур зы-
щагъэгъупщэу, джэдууэ, хьэ-
уэ, аслъэну, къаплъэну е нэ-
гъуэщI псэущхьэу захуэпэ-
ным, шхэным, кIииным, 
пщIэуным тегушхуэ сабий-
хэмрэ балигъхэмрэщ. Хэт 
щыцIыкIум хьэрэ джэдууэ 
щымытар, абыхэм я фащэ 
щатIагъэурэ мыджэгуар, мас-
кэ зыIузымылъхьар?! Илъэсы-
щIэм епха зыгъэщIэрэщIэкIэ 
Iэмалхэм зыри иригузавэр-
къым, ар зэрыгушыIэр ящIэ-
ри. Ауэ ди щIыпIэхэм зэкIэ 
щымащIэу щытми, я бынхэм я 
зыщIыкIэм къигъэуIэбжь, 
абыхэм япэлъэщын папщIэ 
дэIэпыкъуэгъу къэзылъыхъуэ 
адэ-анэхэр кIуэ пэтми нэ-

хъыбэ мэхъу. Псэущхьэхэм 
зыпащIыжу дунейм тетыным 
тегушхуэ балигъхэри щыIэщ, 
абыхэм ещхьу хуэпауэ школ-
хэм екIуалIэ еджакIуэхэри 
 ялъэгъуащ. 

ХьэлъакъуиплIкIэ япэу  утыку 
къихьауэ жыхуаIэр япон спор-
тсмен Ито Кэнитищ. ЦIэ рыIуэ 
хъун хъуэпсапIэм иу бы да щIа-
лэм 2008 гъэм апхуэдэ 
щIыкIэу метри 100  къижауэ 
щытащ секунд 18,58-м. Ар ин-
тернетым щызэбгрыкIа 
нэужь, абы зыпэзыщIыжхэм я 
бжыгъэм хэхъуэурэ иджы 
зэрыдунейуэ зэщIицIэлащ. 

Хэт тралъхьэу щытми, ныб-
жьыщIэхэр дэзыхьэха псори 
нэхъ хуиту ипэкIэ щыкIуатэр 
гъэсэныгъэр дэчыхыныгъэ 
зэфэзэщу къащыщыхъу уна-
гъуэхэрщ. Ауэ нэхъ сакъхэм 
зэрыжаIэмкIэ, псэущхьэхэм 
зэрызыпащIыжыр хабзэкIэ 
 хуит ямыщI мыхъумыщIа-
гъэхэм гъэпщкIупIэ яхуохъу. 
Дэ дыцIыхукъым, дыпсэу-
щхьэщ жызыIэхэм зэгухьэны-
гъэ щхьэхуэхэр яIэщ. 

Квадроберхэм куэдкIэ къа-
щхьэщыкIыркъым «фурри» 
зыфIэзыщыжхэри. Уеблэмэ 
языныкъуэ депутатхэм а тIури 
цIыхум хуэмыфащэу гъэува-
уэ, хабзэкIэ зэпыудын хуейуэ 
къыхалъхьащ. «Фурри»-кIэ 
зэджэжхэм Iэмал имыIэу 
цыхэкI щыгъын гуэр зыкIэ-
ралъхьэ, псэущхьэм нэхъ 
ещхь ищIу. ЗызыпищIыж хьэ-
кIэ кхъуэкIэм ещхьу шхэуэ, ар 
зэрыжейм хуэдэу жейуэ, ар 
щыпсэу, щыгъуэлъ, щытэдж 
щIыпIэхэр и псэукIэу егъэув. 

- Квадроберхэм къэрал хаб-
зэкIэ уащIыпэщIэувэн шына-
гъуэ щыIэкъым жызыIэ адэ-
анэхэм я щхьэфэцым зиIэты-
нущ, я сабийхэр зыхэт интер-
нет гупхэм щатхым къеджэмэ, 
- жеIэ мы зэщIэхъееныгъэм 
нэхъыбэрэ тепсэлъыхь Тэтэр-
станым и омбудсмен Волы-
нец Иринэ: «Квадробикэ 
зэщIэхъееныгъэр къагъэсэ-
бэ пурэ, сабийхэр гуп мыхъу-
мыщIэхэм хашэ, икIэм-икIэ-
жым мыхъумыбзхэм ящыщ 
хъууэ. «Фурри» зыфIэзыщыж 
абыхэм я нэгъуэщI къудамэм 
зыхэзыбжэхэр хуэм-хуэмурэ 

сабийхэр къагъапцIэу зыгъэу-
лъий цIыху мыхъумыщIэхэм 
яIэщIохуэ. А псоми къэп-
щытакIуэхэр щыхьэт техъуауэ 
бжыгъэхэр утыкум илъщ. Мы 
сабийхэр джэгуу аракъым. 
Псо дыдэри жамыIэж щхьэкIэ, 
квадроберхэм цIыхухэм уэра-
мым зыщрадз, йодзакъэ, 
фэбжь тралъхьэ. «Субкульту-
ра» жыхуаIэ апхуэдэ гуп 
гуэрым хэпщIа хъуа нэужь, са-
бийр цIыхуу къэнэным пэщIэу-
вэу аращ. Сабий IыгъыпIэм 
бажэ цIыкIуу е тхьэкIумэкIыхь 
цIыкIуу захуапэурэ щыджэгу 
къудеймэ, квадроберхэр псэу-
щхьэ хъупауэ закъыщохъуж, 
уэри къыпщагъэхъуну хэтщ. 
Илъэс 16 - 17 хъуа ныбжьыщIэр 
джэдум ещхьу псэумэ, ар абы 
и узыншагъэм щыщIагъэ 
зэриIэм и щыхьэтщ, апхуэдэм 
психиатр хуейщ, фадэм е 
 наркотикхэм ятхьэкъуахэм 
ещхьу». 

Гу лърамыгъэтэн папщIэ, 
Iуэхум темыпсэлъыхьмэ нэхъ 
къэзыщтэхэри щыIэщ. Ауэ, 
зэрагъэхъыбарымкIэ, квадро-
бер зэщIэхъееныгъэр сабии-
гъуэм деж щиухыркъым. 
ЦIыху балигъхэм хьэлъа-
къуиплIу къакIухьу уэрамым 
къыдохьэ, сэ сыхьэщ е сыкъа-
плъэнщ жаIэурэ, щIыкIэн шэм 
къыщымынэу, зэраныгъэ 
куэд къыздахь. Ауэ зыми зыри 
ирамыщIэми, цIыхум сыцIы-
хунукъым, сыпсэущхьэнущ 
жиIэу къызэрыувыр узыщыгу-
фIыкIыпхъэ Iуэху? 

Къэрал Думэм Егъэджэны-
гъэмкIэ и комитетым и унафэ-
щIым и къуэдзэ Лантратовэ 
Янэ жеIэ: «Къэрал Думэм 
цIыхухэр мыхъумыщIагъэм 
къыхуезыджэхэр, квадробер-
хэри яхэту, ямыдэным епха 
 хабзэ егъэхьэзыр. 

Ар зыхуэгъэзауэ щытынур а 
Iуэхур дахэу зыгъэлъагъуэу 
абы къыхуезыджэхэрщ. «Гу-
пы шхуэхэр щыIэщ, ахэр дэ 
къызэрытфIэщIым хуэдэу 
хьэрэмыгъэншэкъым. Джэду 
тхьэкIумэ зытет сабийр абы 
тепсэлъыхьахэм дахьэхауэ 
аращ. Абы щхьэкIэ жэуап 
зыхьын хуейр адэ-анэхэра-
къым, а Iуэхум фIыкIэ къаху-
тепсэлъыхьхэрщ», - жеIэ Лан-
тратовэм. 

А псори зытеухар теплъэрщ. 
Ауэ сабиигъуэ, ныбжьыщIэ-
гъуэ нэрыгъыу зэманкIэ ит-
хьэкъуу щытми, сыт цIыкIухэр 
мыпхуэдэ зэхэтыкIэм щIе-
хъуа псэр? Психологхэм зэры-
жаIэмкIэ, ар сабийм гу зылъ-
ригъэтэн папщIэ къигъуэт Iэ-
малу аращ. ФIырэ фIы ды-
дэхэм ялъэщIыхьэным гугъэ 
хихыжа нэужь, мыхъумы-
щIагъэ лъэныкъуэкIэ утыкум 
къихьэным тогушхуэ апхуэ-
дэр. Зым мыхъумыщIэ фIэп-
щу щытми, пщIым ящIэр хаб-
зэ мэхъу. Апхуэдэурэщ цIыху-
ри цIыхубэри зэрыдэхуэхыр, 
аращи, зи гугъу тщIы «щIэр» 
къэщтэн хуейхэм ящыщ-
къым, адэ-анэхэри сабий гъэ-
сэным епхахэри зыхуэсакъы-
пхъэщ.

Электромобилхэм  дахуокIуэ«Тесла Моторс» амери-
кан IуэхущIапIэм и уна-
фэщI Маск Илон зэры-
жиIэмкIэ, куэд дэмыкIыу 
машинэхэм я нэхъыбэм 
 аккумуляторкIэ лэжьэн 
щIадзэнурэ, гъэсыныпхъэ 
хуэныкъуэ Iэмэпсымэхэм 
зэрагъакIуэхэр, шым хуэ-
дэу, мащIэ хъунущ. ЦIыхур 
зэрызекIуэ транспортым и 
нэхъыбэр токым техьэнущ. 

«ТЕСЛА» IуэхущIапIэм 
электромобилхэр игъэ хьэ-
зырурэт лэжьэн зэрыщIи-
дзар. Дызэрыт зэманым 
абы машинэхэр зэрылажьэ 
батареерэ токкIэ лажьэ дви-
гателхэмрэ къыщIегъэкI. 
Сыт хуэдизкIэ зумыгъэгуб-
зыгъэми, цIыхум къигъэ-
щхьэпэ IэмэпсымэкIэ япэ 
ищам жиIэхэр уи тхьэкIумэм 
иумыгъэхьэу хъуркъым, ар 
зэманым зэринэщэнэм къы-
хэкIыу. 

«Дэ электромобиль мы-
лъа пIэ гуэрым долэжь 
иджыпсту, жыжьэфIи 
дыкIуэтащ. ЦIыхухэр къэзы-
гъэуIэбжьын гуэр къэдгъэ-
хъуну си гум жеIэ», - къи-
псэлъауэ щытащ Маск Илон 
2023 гъэм. Игъэлажьэ Iуэху-
щIапIэм и мурадхэм щы-
тепсэлъыхьым, цIыхухэм 
езыр-езыру зи къару зэзы-
гъэгъуэтыж гъэсыныпхъэ-
хэр егъэцIыхун зэрыхуейм и 
гугъу ищIауэ щытащ. 

Урысейм 2023 гъэм щра-
гъэкIуэкIа бжыгъэ къэпщы-
тэныгъэхэм къагъэлъэ-
гъуащ къэралым илъэсым и 
кIуэцIкIэ электромобилу 
15000-м нэс зэрыщащар, ар 
ипэрей гъэм елъытауэ 

щыкIэ нэхъыбэщ. Электро-
мобилхэр щаузэд станцхэр 
нобэкIэ мащIэ щхьэкIэ 
къэмынэу, цIыхухэр кIуэ пэт-
ми абыхэм нэхъ дахьэх. Бен-
зинкIэ лажьэхэм еплъытмэ, 
мыбыхэм гъэсыныпхъэр 

ирисхьэу щыткъым, ар абы 
итыххэкъым. Дауэ-тIэ ахэр 
зэрылажьэри шэрхъхэр зэ-
рагъэкIэрахъуэри? 

Электромобиль лIэужьы-
гъуэ псори тIууэ егуэш. Зы 
гупыр гъэсыныпхъэ зэрыт-

хэм къыхащIыкIыжу аращ. 
Двигателым и пIэкIэ токкIэ 
лажьэ мотор ирагъэувэри, 
батарее мыин дыдэр ма-
шинэ кIуэцIым ирагъэзагъэ. 

Адрейхэр зэрыщыту токкIэ 
лэжьэным хуэщIащ, 
мыдрейхэм емыщхьыххэу. А 
тIур зэрызэщхьэщыкIыр 
 батареер зыхагъэувэ щIы-
пIэмкIэщ. Иужьрейхэм ей-
хэр машинэ лъэгум щIагъэ-
загъэ, абы и фIыгъэкIэ ма-
шинэр нэхъ зэпэшачэ мэ-
хъури, тыншу зокIуэ. Апхуэ -
дэ электромобилым и 
кIуэцIри нэхъ хуитщ, капот 
лъабжьэм хьэпшып щIэ-
плъхьэ мэхъу. Уеблэмэ зы 
мотор мыхъуу, тIу е щы иб-
гъэувэ хъунущ.

Электромобилхэр зымы-
дэхэм щхьэусыгъуэ ящIыр 
батареер зэман кIыхькIэ узэ-
дын зэрыхуейрщ, псын щIэу 
бензин зэрыбгъахъуэм 
елъытауэ. Сыт апхуэдэу 
щIы щытыр? Къызэры щIэ-
кIымкIэ, дунейм и щытыкIэ-
ми куэд елъытащ, аккумуля-
торыр уузэдын папщIэ. ЩIы-

махуэ щIыIэм ахэр гъэхуэбэн 
хуейщ. Хьэуар хуабэмэ, 
гъэупщIыIун хуейщ, батаре-
ехэр къэмыплъыIуэн щхьэ-
кIэ. Батареер унэ розеткэм 
сыхьэт 12 хуэдизкIэ 
хуэузэдынущ, къаруушхуэ 
зиIэ станцым - нэхъ псын-
щIэу. 

Зэманыр тIэкIу идгъэ кIуэ-
тыжмэ, гум выи, шыди, шыи 
щIащIэу къекIуэкIащ. Ап-
хуэдэ дыдэу, шыгухэм пхъэ 
шэрхъ щыщIэти, хьэфэ 
 шэрхъ щыщIагъэуви къэ-
хъурт. Ахэр зекIуэн папщIэ, 
мы хьэ нэ зиIэр езы гум и щы-
тыкIэмрэ шым и къарумрэт. 
Ди нэкIэ зэрытлъагъущи, 
выгухэри, шыгухэри, шы-
дыгу хэри нобэ текIуэтащ. 
БензинкIэ лажьэ машинэ 
псын щIэхэми ар къащыщI 
къы щIэкIынщ. Нэхъ тыншу 
къагъэщхьэпэфыр сыт 
 щыгъуи токIуэ. 

Гу псынщIэхэр токкIэ зе-
кIуэми, бензин къагъэщхьэ-
пэми, цIыхум ар къищэхуну, 
зэрихьэну, и пщIантIэ Iуэху 
иризэфIигъэкIыну Iэмал 
 иIэ ныр ара къыщIэкIынщ нэ-
хъапэр. ЦIыхум и лэжьы-
гъэм езыр зыхэпсэукIын 
мылъку къыпэкIуэмэ, гъа-
щIэм узэрезэгъын Iэмалхэм 
язу щыт машинэм и Iуэхури 
и пIэм къинэнкъым.  

Лышх узыфэхэмкIэ УФ-м и Минздравым Дон Iус 
Ростов къалэм щиIэ щIэныгъэ IуэхущIапIэм и до-
хутырхэр къытхутопсэлъыхь бгъэр лышхым зэриубы-
дар къызэращIэ щытыкIэхэмрэ абы зэрызыщып-
хъумэфынумрэ.

ЖЭПУЭГЪУЭМ и 15-р Бгъэ лышхым пэщIэтынымкIэ 
дунейпсо махуэу ягъэуващ. ЩIэныгъэлIхэм зэрыжаIэм-
кIэ, абы нэхъыбэрэ цIыхубзым еуалIэ лышх лIэужьыгъуэ 
щыIэкъым. А махуэм ирихьэлIэу Ростов онкоцентрым и 
щIэныгъэлIхэм къраIуэ ар къызэрыпцIыхуну щытыкIэхэр.

- Бгъэ лышхым ныбжь иIэкъым. Арами, нэхъыбэрэ зэ-
уалIэр зи ныбжьыр илъэс 60-м нэблэгъа е нэхъыжь 
бзылъхугъэхэращ. ЦIыхухъухэми яIэщ ар, ауэ апхуэдэу 
куэдрэ урихьэлIэркъым. Дунейм цIыхухъуу тетым и зы 
процентырщ ар зыгъэунэхуар, - жеIэ щIэныгъэ IуэхущIа-
пIэм и дохутыр, медицинэ щIэныгъэхэмкIэ доктор Шато-
вэ Юлианэ. Абы бзылъхугъэхэр къыхуреджэ бгъэхэм 
щIэх-щIэхыурэ еIусэну, еплъыну икIи зыгуэрым зихъуэ-
жауэ е шыкъыр хэлъу къаIэрыхьэмэ, Iэмал имыIэу мам-
молог зрагъэплъыну.

Мы лышх лIэужьыгъуэр къэцIыхугъуафIэщ. Бгъэм шы-
къыр гуэр хэлъмэ, и плъыфэм зихъуэжамэ е фэр 
иушкIумбауэ къыпщыхъумэ, къищэщарэ уэтэпс къи-
утIыпщмэ, лимоныфэм хуэдэу кумблъэмб хъуамэ, бгъэр 
хэхъуамэ е зы лъэныкъуэкIэ екIуэкIауэ къыфщыхъумэ, 
лъынтхуэхэр къытридзарэ зэщIэбэгамэ, быдзыпэр ири-
шамэ, уэтэпс къикIмэ, блэгущIэм щIэлъ лимфэ шы-
къырхэр хэхъуамэ, абы уригузэвэн хуейщ икIи дохутыр 
зэгъэплъыпхъэщ.

- Мы къедбжэкIа щытыкIэхэм ящыщ зы зыдэфлъагъу-
жамэ, Iэмал имыIэу, маммолог, гинеколог е онколог зэ-
гъэплъын хуейщ. Ар зрагъэтIылъэкI Iуэхухэм ящыщ-
къым. Ди жагъуэ зэрыхъунщи, зэманыр ди телъхьэ-
къым. Нобэ медицинэм зиужьащ, IэмалыщIэхэр, 
 хущ хъуэ зэмылIэужьыгъуэхэр куэду щыIэщ, къищы нэ-
мыщIауэ, химие, луч жыхуэтIэхэри хъарзынэу сэбэп мэ-
хъу. Абыхэм я фIыгъэкIэ сымаджэр къыIэщIэпхыфынущ 
зыубыда узыфэм, - къыхигъэщащ онкоцентрым и 
унафэщI Кит Олег. 

- И бгъэр щIэдмыхыу шыкъырыр къыхыдохыфри, сы-
маджэр тхуогъэхъуж, и чэзум бгъэ лышхыр къахутамэ. 
Абы и закъуэкъым, бгъэ лышхыр къыщыхагъэжым деж 
блэгущIэмрэ и Iэхэлъахэмрэ хэлъ лимфэхэри хах. 
Апхуэдэ операцэм иужькIэ сымаджэм и дамащхьэр 
хуэмыгъэхъейуэ, и Iэблэхэр бэгыу, ундэрабжьэу, тэмэму 
къыдэмыбзу къонэ. Ди IуэхущIапIэм нэгъабэ щыдубла 
операцэщIэм и фIыгъэкIэ, дяпэкIэ зи бгъэм лышхыр 
къыхагъэжыну сымаджэхэм апхуэдэ гуныкъуэгъуэ 
яIэжынукъым. КъищынэмыщIауэ, илъэс-илъэситI ипэ 
операцэ ящIауэ зи лимфэхэм я лэжьыгъэр зэтекIахэми 
сэбэп дахуэхъуфынущ. Абы папщIэ, псом япэу сыма-
джэм и лимфэхэм я лэжьэкIэр къыдолъытэ. Уз хьэлъэм 
зэтрикъута лимфэ системэм зы лимфэ закъуэ лажьэу 
хэтмэ, абы и лэжьыгъэр зэтедублэжу и дамащхьэхэм, 
Iэблэм, Iэм къефыкI узхэр щхьэщытхыфынущ. Ди ми-
кроскопыщIэр къэдгъэсэбэпурэ милиметр 0,2-0,3 фIэкI 
мыхъу лъынтхуэхэм долэжьыф, - жеIэ Шатовэм. 

Онкологхэм зэрыжаIэмкIэ, щыIэщ бгъэ лышхыр езыр-
езыру къыщыпхуэмыцIыху, шыкъыри къыщыпIэ ры-
мыхьэ. Абы къыхэкIыу, илъэс къэс УЗИ, маммографие, 
МРТ ебгъэщIмэ, и чэзум дохутыр зыкIэлъыбгъэплъмэ 
нэхъыфIщ. 

ФЫРЭ  Анфисэ. 

Бгыщхьэ Алтайр тырку
лъэпкъхэм я къежьапIэщ

ХьэлъакъуиплIу
къэдвмыгъэкIухь
Депутатхэмрэ юристхэмрэ Административнэ кодексым 

гуэдзэн хуагъэхьэзыр. ХьэлъакъуиплIу къэзыкIухь сабий 
къезышэкI адэ-анэхэм ахъшэ тезыру сом 1000-м щегъэжьа-
уэ 4000-м нэс тралъхьэнущ. Зи гугъу ящIыр «квадробер» 
зыфIаща, псэущхьэхэм зрагъэщхьыным хуэерыщ сабий-
хэрщ. Апхуэдэр зыгуэрым едзэкъауэ е нэгъуэщI зэраныгъэ 
иритауэ щытми, и адэ-анэр ягъэтIысынкIи хъунущ. Сабийр 
илъэс 16 ирикъуамэ, хабзэм ирашэлIэнущ. Квадроберу 
ущытын хуитыныгъэр зэкIэ къызэпаудыркъым, ауэ я 
быныр апхуэдэ щIыкIэу зыгъэсэхъу адэ-анэхэмрэ анэшхуэ-
адэшхуэхэмрэ мыбэлэрыгъын папщIэ, мы зэхъуэкIыны-
гъэхэр хабзэм къыхыхьэнущ мазитI-щым къриубыдэу. 

НэхъыфIыж
хъуну дыщогугъ

Ди газетеджэхэр нобэ щыгъуазэ тщIыну дыхуейщ 
Урысейм узыншагъэкIэ гу ны къуэгъуэ зиIэхэм я зэ-
гухьэныгъэм и къудамэу КъБР-м щыIэм и лэжьы-
гъэм.

 
ДЭ ДЕПСЭЛЪАЩ зэгухьэныгъэм и уна фэщI ВэрылI 

Владимир Залымхъан и  къуэм. 
«УзыншагъэкIэ гуныкъуэгъуэ зиIэхэм я Iуэху дэд-

гъэкIыну, я нэгу зедгъэужьыну, зэрытхузэфIэкIкIэ за-
щIэдгъэкъуэну ды хэтщ, - къыджиIащ Владимир. - Дэ ди 
 Iуэ ху щIапIэм нэхъыбэу къекIуалIэр нэ хъыжь хэрщ. Ди 
 гуапэ хъунут, щIалэгъуа лэм щыщ хэри нэхъыбэрэ 
 къакIуэу щытамэ. 

УзыншагъэкIэ гуныкъуэгъуэ зиIэхэр спортым, щэнхаб-
зэм зэрыхэтшэным  иужь дитщ, щIэх-щIэхыурэ экскурси-
ехэр идо гъэ кIуэкI, Къэбэрдей-Балъкъэрым и щIыпIэ да-
хэхэм дошэ. 

Ди зэгухьэныгъэм и къудамэ щыIэщ республикэм и 
щIыналъэ псоми. ЩIыпIэ ад ми нистрацэхэм я 
унафэщIхэр къыддо Iэпыкъу абыхэм я лэжьыгъэр 
тэмэму зэтеухуэнымкIэ. Налшык дэ щедгъэкIуэкI лэжьы-
гъэхэм хуэдэ районхэми къыщаIэт.

Иджыпсту ди къэралым щылажьэ «Доступная среда» 
программэм ипкъ иткIэ, узыншагъэкIэ гуныкъуэгъуэ 
зиIэхэр школхэм, тыкуэнхэм, сымаджэщхэм, сабий Iы-
гъыпIэхэм, МФЦ-хэм тыншу щIыхьэфын папщIэ, дэ-
кIуеипIэ щхьэхуэхэр ящI. ЦIыху бэр щызэблэкI щIыпIэ 
псоми а Iуэхум гулъытэ нэхъыбэ хуащIыну си гуапэт». 

 ВэрылI Владимир зэман игъуэту къызэрыдэпсэлъа-
ми, иригъэкIуэкI лэжьыгъэми папщIэ фIыщIэ хузощI. 
Узыншэу куэдрэ Тхьэм игъэлажьэ. 

АСТЕМРОКЪУЭ Хьэту. 

Тюмень-онлайн.72.ru

trashbox.ru

2024 гъэм жэпуэгъуэм и 23-м сыхьэт 11-м щыщIэдзауэ 
сыхьэт 13 хъуху Бэрбэч ХьэтIутIэ и цIэр зезыхьэ Къэбэр-
дей-Балъкъэр къэрал университетым цIыхухэм щаIу-
щIэнущ КъБР-м и прокуратурэм коррупцэм пэщIэтыным-
кIэ, законодательствэр зэрагъэзащIэм кIэлъыплъыным-
кIэ и къудамэм и унафэщI Бекъул Залинэ. 

ЩекIуэкIыну щIыпIэр: ПравэмкIэ, экономикэмрэ фи-
нансхэмкIэ институтым и унэм и 109-нэ аудиторие.  
УзэрыщIыхьэнур: Толстойм и уэрамымкIэ щыIэ КПП. 

ИпэкIэ зебгъэтх хъунущ мы телефонымкIэ: 8 (8662)    
40-71-30.

ФщIэн  папщIэ

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

ректорхэм я дэIэпыкъуэгъу Елмэс 

Элинэщ.

РЕДКОЛЛЕГИЕМ  ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эл-
лэ (жэуап зыхь секретарь), Къар-
дэн Маритэ, Къумахуэ Аслъэн, Нэ-
щIэпыджэ Замирэ, Чэ рим 
Марианнэ, Щхьэ щэмыщI Изэ.

Иркутск къалэм иджыблагъэ ще кIуэкIащ 
цIыхухъу балигъхэм боксымкIэ я урысей-
псо чемпионат. Абы къыщыхэжаныкIахэр 
УФ-м и командэ къыхэхам хэту зыкъыща-
гъэлъэгъуэнут 2025 гъэм екIуэкIыну ду-
нейпсо зэхьэзэхуэхэм. Чем пионатым къри-
хьэлIащ къэралым и щIыналъэ псоми я 
спортсмен 343-рэ.

КЪЭБЭРДЕЙ-Балъкъэрым и пщIэр иIэту 
зэхьэ зэхуэм щызэуащ Къущхьэ Iэмин икIи и 
хьэлъагъ елъытауэ зыхэта гупым (кг 75-рэ) 

Балъкъэр литературэм и лъаб-
жьэр зыгъэтIылъа усакIуэ, узэ-
щIакIуэ Мечиев Кязим къызэралъ-
хурэ илъэси 165-рэ зэрырикъур ди 
республикэм Iэтауэ щагъэлъэпIащ. 
Зэхыхьэхэр къызэрагъэпэщащ 
 КъБР-м ЩэнхабзэмкIэ и министер-
ствэм и лэжьакIуэхэм.

 
КъБР-м и Лъэпкъ музейм щагъэ-

лъагъуэ Узденовхэ Iэминрэ Маринэ-
рэ я унагъуэм исхэм я лэжьыгъэхэр 
щызэхуэхьэса «Войлок. Традиции и 
современность» выставкэр. Ар къы-
зэрагъэпэщащ Мечиев Кязим къы-
щалъхуа махуэм и щIыхькIэ. Деко-
ративно-прикладной гъуазджэм 
щыщ лэжьыгъэ 40 къызэщIеубыдэ 
абы. Апхуэдэщ балъкъэр, къэрэшей 
лъэпкъ щэнхабзэм ухэзыгъэгъуазэ 
упщIэм къыхэщIыкIа алэрыбгъухэр, 
фэилъхьэгъуэхэр, хьэпшыпхэр. Ху-
дожникхэм я лэжьыгъэхэм екIуу 
 хаухуэнащ балъкъэрхэм я лъэпкъ 
 дамыгъэхэмрэ уагъэхэмрэ. Зэщхьэ-
гъу сэхэм а IэщIагъэ дахэм драгъэхьэ-
хащ я бынхэри. 

Налшык и зыгъэпсэхупIэ ХьэтIо-
хъущыкъуэм и жыг хадэм Усыгъэм и 

алеем Мечиев Кязим и фэеплъ ща-
гъэувам деж къыщызэрагъэпэ щащ 
«Кязимовские чтения» Iуэхур. Къа-
лэм и курыт еджапIэхэм я еджакIуэ-
хэр Мечиевым и усэхэм къеджащ 
икIи усакIуэр къыщалъхуа махуэм 
ирихьэлIэу ящIа сурэтхэр абдеж ща-
гъэуващ. 

Мечиев Кязим и цIэр зе зыхьэ Ныб-
жьыщIэхэм я республикэ библио-
текэм и лэжьакIуэхэм сабийхэм 
 папщIэ щрагъэкIуэкIащ «Кязимов-
ские чтения» литературэ махуэш-
хуэр. Библиотекэм и унафэщI Балъ-
къыз Майе и гуапэу къыхигъэщащ 
къыхалъхьа Iуэхум егъэджакIуэхэмрэ 
еджакIуэхэмрэ къызэрыпэджэжар 
гуапэ зэращыхъуар. Зэхыхьэм хэтхэр 
Мечиевым и гъащIэмрэ гуащIэмрэ 
хагъэгъуэзащ, и усэхэм урысыбзэ-
кIэ, адыгэбзэкIэ, балъкъэрыбзэкIэ 
къеджащ. Библиотекэм и пэIущIэ 
пэшым щагъэуват усакIуэм и гъа-
щIэмрэ гуащIэмрэ теухуа лэжьы-
гъэхэр зытелъ дапхъэхэр, Эстетикэ 
гъэсэныгъэхэмкIэ Къэзанокъуэ Жэ-
багъы и цIэр зезыхьэ центрым ще-
джэ ныбжьыщIэхэм Мечиевым и 
 тхыгъэхэм траухуа сурэтхэр. 

«Только правде словом я служу» 
фэеплъ пшыхьыр Кулиев Къайсын и 
цIэр зезыхьэ  Балъкъэр Къэрал дра-
мэ театрым  жэпуэгъуэм и 4-м 
щекIуэкIащ. Театрым и пэIущIэ 
пэшым щагъэуват «Мудрец Кавка-
за» дэфтэрхэмрэ сурэтхэмрэ щызэ-
хуэхьэса IуэрыIуатэ гъэлъэгъуэны-
гъэр. Абы ирагъэблэгъащ КъБР-м и 
Парламентымрэ Правительствэмрэ 
я лIыкIуэхэр, усакIуэр щалъхуа 
 щIы налъэм щыщхэр, къыщIэна тхы-
гъэхэм дихьэххэр. 

Мечиев Кязим и тхыгъэхэм къыт-
ращIыкIа литературнэ-макъамэ 
пшыхь гукъинэж ягъэлъэгъуащ. 
Пшы  хьым республикэм и уэрэ джы-
IакIуэ нэхъыфIхэм щагъэзэщIащ Ме-
чиев Кязим и псалъэхэр зыщIэлъ 
уэрэдхэр, и усэхэм балъкъэрыбзэкIэ, 
адыгэбзэкIэ, урысыбзэкIэ актёрхэр 
къеджащ.

КъищынэмыщIауэ, усакIуэр къы-
щалъхуа Шэрэдж щIыналъэми фэ-
еплъ зэхыхьэхэр щрагъэкIуэкIащ. 

ТЕКIУЖЬ Заретэ.
Сурэтхэр

Къарей Элинэ трихащ.

28-нэ Олимп джэгухэм хэта, 
дунейпсо классымкIэ спор-
тым и мастер Мкртчян Марга-
ритэ и фэеплъу «Кавказ Ищ-
хъэрэм и кубокыр» тхэквон-
домкIэ (ВТФ, Олимп джэгухэм 
хыхьэ лIэужьыгъуэмкIэ) къэ-
хьы ным хуэунэтIа къэралпсо 
зэхьэзэхуэ Ставрополь крайм 
хыхьэ ЕсэнтIыгу къалэм 
иджыблагъэ щекIуэкIащ. 

КЪЭБЭРДЕЙ-Балъкъэрым и 
«Пять колец» спорт академием 
и гъэсэн, Налшык къалэм и 
гимназие №4-м и еджакIуэ 
Хьэщыкъуей Руслан зэпеуэм 
хъарзынэу зыкъыщигъэлъэ-

Тезырхэр егъэп шы ны-
нымкIэ федеральнэ къу-
лыкъум и IуэхущIапIэу 
КъБР-м щыIэм ще кIуэ-
кIащ IэщэкIэ зэщIэузэда 
щIэпхъаджащIэхэр Нал-
шык къызэрытеуэрэ 
илъэс 19 зэрырикъум теу-
хуа щыгъуэ пэкIу. Къы зэ-
хуэсахэр дакъикъэкIэ 
щымащ я лэжьакIуэ хэ-
кIуэ дахэм я фэеплъым 
пщIэ хуащIу. 

УФСИН-м и пщIантIэм 
дэт, зи къалэн зыгъэзащIэу 
хэкIуэда хабзэхъумэхэм я 
фэеплъым деж пенитен-
циар ведомствэм и гупым 
удз гъэгъахэр тралъхьащ. 
Iуэхум хэтащ бзаджащIэ-
хэм яIэщIэкIуэдахэм я 
Iыхьлыхэри. 

КъБР-м щыIэ УФСИН-м 
и унафэщIым и къуэдзэ, 
Къанкъул Аслъэн къызэ-
хуэсахэм ягу къигъэкIы-
жащ 2005 гъэм жэпуэ-
гъуэм и 13-м щIыналъэ уп-
равленэм и хэщIапIэр яу-
бы дыну зэрыхэтар. 

- IэщэкIэ зэщIэузэда бза-
джащIэ 12 къытеуат ведом-
ствэм, ауэ абыхэм ерыщу 
япэуващ лэжьакIуэхэр. Ар 
екIуэкIащ суткэм щIи гъу-
кIэ икIи жэпуэгъуэм и 14-м 
шэджа гъуэм  ирихьэлIэу 
иухащ. А гузэвэгъуэшхуэм 
хэкIуэдащ  УФСИН-м къу-
лыкъу щызы щIэхэм ящы-
щу 5, хахуагъэ къагъэлъа-

«Советская Адыгея» газе-
тым и сайтым щыгъуазэ ды-
зэрищIымкIэ, Адыгэ Рес-
публикэм и Сурэт галереем 
къыщызэIуахащ Къэбэр-
дей-Балъкъэрым и цIыхубэ 
сурэтыщI Пащт-Хъан Алим 
«Мывэ» зыфIища и гъэлъэ-
гъуэныгъэ-ретроспекцэр. 

ЗЭIУЩIЭМ къыщыпсэлъащ 
Адыгэ Республикэм щэнхаб-
зэмкIэ и министр АулI Юрэ, 
сурэт галереем и унафэщI 
Бырсыр Абдулыхь, Урысейм  
и СурэтыщIхэм я зэгухьэны-
гъэм и щIыналъэ къудамэм          
и унафэщI, республикэм 
гъуа зджэхэмкIэ щIыхь зиIэ и 
лэжьакIуэ Абакумовэ Еленэ, 
УФ-м щэнхабзэмкIэ щIыхь 
зиIэ и лэжьакIуэ, КъуэкIыпIэм 
щыпсэу лъэпкъхэм я гъуаз-
джэм и къэрал музейм и Кав-
каз Ищхъэрэ къудамэм и 
унафэщI СэIэбцокъуэ Iэми-
нат сымэ. 

АдэкIэ утыку кърихьа и Iэ-
дакъэщIэкIхэм гупсэхуу я 
гугъу ищIащ езы сурэ ты- 
щIым - Пащт-Хъан Алим. 
«Япэ дыдэрауэ, къыхэзгъэ-
щыну сыхуейщ Адыгейм сы-
щыIэну, си гъэлъэгъуэныгъэ 
къыщызэIусхыну сызэри-
гуапэр, - жиIащ Алим. - ЗэIу-
щIэр къызэгъэпэща зэры-
хъуами галереем и лэжьы-
гъэми си гур ягъэзэгъащ». 

Адыгейм щагъэлъагъуэ

Апхуэдэуи къыхигъэщащ и 
IэрыкIхэм я Iыхьэ мащIэ нэхъ 
мыхъуми къуэш республикэм 
ишэн, абы и цIыхухэм яри-
гъэлъагъун зэрыхузэфIэкIам 
зэрыщыгуфIыкIыр. 

СурэтыщIым къыхигъэщ-
хьэхукIа унэтIыныгъищым хы-
хьэ лэжьыгъэхэращ утыку 
 кърихьар. Япэр и «Фестиваль» 
диплом лэжьыгъэм щыщ, пе-
чать графикэм и зы лIэу жьы-
гъуэкIэ - литографиекIэ - щIа 
«Къафэращ». А жыпхъэ 
дыдэр къигъэсэбэпащ «Тран-
сформацием» хыхьэхэр щи-
щIым, а серием къызэщIеу-
быдэ «Фоглиано» Iэдакъэ-
щIэкIхэм ящыщ лэжьыгъэу 8. 

Ещанэ унэтIыныгъэр «Мик-
рокосмосымрэ макрокосмо-
сымрэщ».

- Жагъуэ зэрыхъущи, си Iэ -
дакъэщIэкI куэд, псом 
хуэмыдэу скульптурэхэр, гъэ-
лъэгъуэныгъэм къызэры щы-
хьар сурэтущ, сыту жы пIэмэ 
ахэр Германием щахъумэ. 
Ауэ графикэр псори IэрыкI 
пэжщ, зыгуэрым къы те мы-
щIыкIыжауэ, - жиIащ сурэ ты-
щIым. 

Апхуэдэ лэжьыгъэхэм 
ящыщ зыщ Пащт-Хъан Алим 
илъэсищкIэ зэлэжьа, дунейм 
псом нэхъ ин дыдэу къыща-
лъыта фарфор вазэр. 

- Мы зэхыхьэр республикэм 

и дежкIэ Iуэхугъуэшхуэщ, ду-
ней псом пщIэ къыщы зы-
лэжьа сурэтыщI цIэрыIуэр ди 
IуэхущIапIэм къыщытхъуащ, - 
жиIащ АулI Юрэ. - ЩIыпIэ 
Iэджэм щыIа, гъэлъэгъуапIэ 
пэш куэдым я щыIэкIэ зы-
лъэгъуа IэщIагъэлIым и пса-
лъэ гуапэ зэхэпхыну гухэ-
хъуэщ. Ди щIыналъэм и 
 щэнхабзэ зыужьыныгъэмкIи 
мыхьэнэшхуэ иIэщ мы зэIу-
щIэм, сыту жыпIэмэ гъуаз-
джэм хэбакъуэ ди щIалэ-
гъуалэм Iэмал яIэщ сурэтыщI 
гъуэзэджэм епсэлъылIэну, и 
лэжьыгъэхэр зрагъэлъа гъуну, 
абы зыгуэркIэ дэплъеину. 

Гъэлъэгъуэныгъэр къыщы-
зэ Iуаха пшыхьым и кIэухыу 
къызэхуэсахэм ирагъэлъэ-
гъуащ ищхьэкIэ зи гугъу тщIа 
фарфор вазэр Алим зэри-
щIам теухуа документальнэ 
фильмыр, езым и сценарий-
кIэ трахар. 

Къыхэдгъэщынщи, Пащт-
Хъан Алим Урысейми Герма-
ниеми щопсэу, Художес т-
вэхэмкIэ Урысей академием 
и дыщэ, дыжьын медалхэр 
къыхуагъэфэщащ, фарфо-
рым къыхэщIыкIа и лэжьы-
гъэхэм, «Унагъуэ» зыфIища 
се рием, Корее Ипщэм ще-
кIуэкIа дунейпсо гъэлъэгъуэ-
ныгъэ-зэхьэзэхуэм етIуанэ 
увыпIэр къыщихьащ. 

ИСТЭПАН Залинэ. 

Сыт щыгъуи
я гум илъынущ

гъуэу щIэп  хъаджащIэхэм 
япэ щIэ ту. Нурсахатов Джу-
магельды, Корчагин Иван, 
Хлопов Сергей, Шыкъ Эли-
нэрэ Шыбзыхъуэ Бес-
лъэнрэ я цIэхэр мыкIуэ ды-
жыну Тезырхэр егъэп шы-
нынымкIэ федеральнэ 
 къулыкъум и тхыдэм хат-
хащ, ди республикэм и 
 мамырыгъэмрэ зэпэщы-
ныгъэмрэ лIыхъужьу я гъа-
щIэр зэрыщIатам папщIэ, - 
къыхигъэщащ къэрал 
кIуэцI къулыкъум и полков-
никым. 

КъБР-м и УИС-м дэлажьэ 
Ветеранхэм я советым и 
тхьэмадэ Сасыкъ Анзор 
к ъ ы з э р ы х и г ъ э щ а щ и , 
илъэс 19 ипэкIэ къэхъуа 
 гуауэм игъэгулэзащ рес-
публикэм щыпсэу дэт-
хэнэри. ХэкIуэдахэм я Iыхь-
лыхэм абы яжриIащ я ныб-
жьэгъухэм зэрахьа лIыгъэр  
зэи зэращымыгъупщэнур. - 
Фэ дыфщIыгъуу дэри до-
щыгъуэ. Ди гум илъыху 
ахэр псэущ, - гу лъаригъэ-
тащ ветераным.

АдэкIэ къэпсэ лъащ 
Къэшэж Iэбу. Абы ипхъ ра-
йонхэм зэдай уголовнэ-
гъэзэщIакIуэ инспекцэ 
№1-м и лэжьакIуэ Шыкъ 
Элинэ террористхэм щау-
кIащ Налшык къалэ и 
ещанэ ОВД-м и унэм,        
къулыкъур щрихьэкIыу. 
Къэшэжым IуэхущIапIэм и 
унафэщIхэмрэ гупымрэ 
фIыщIэ яхуищIащ хэкIуэ-
дахэм я Iыхьлыхэм 
зэрызыщIагъакъуэм, гу-
лъытэ зэрыхуащIым па-
пщIэ.

Щыгъуэ пэкIум и кIэухыу  
фэеплъым деж удз гъэгъа-
хэр тралъхьащ.

БАХЪСЭН  Азэмэт.

Кязим и фэеплъ зэхыхьэхэр

Псынэдахэм текIуэныгъэри 
чемпионыгъэри зыIэрегъэхьэ

Зэхьэзэхуэр иухыным 
иджыри джэгугъуитI иIэ-
жу Къэбэрдей-Балъкъэ-
рым футболымкIэ и гъэ-
махуэ чемпион хъуащ 
Псынэдахэ и «Родник»-р. 
Сыт и лъэныкъуэкIи ар и 
хьэрхуэрэгъухэм ефIэ-
кIащ. 

«ШЭРЭДЖЫМ» дригъэ-
кIуэкIыну зэIущIэм псынэ-
дахэдэсхэм дыщэ медал-
хэр пасэу къахуихьыфы-
нут. Абы дэрэжэгъуэ 
 къы зэрыритыр наIуэу 
«Род  ник»-м и футболист-
хэм джэгур ирагъэкIуэ-
кIащ икIи хэгъэрейхэм я 
гъуэм топ 13 (!) дагъэкIри, 
текIуэныгъэри чемпионы-
гъэри зыIэрагъэхьащ. 

Адрейхэм куэдкIэ ефIэ-
кIыу Дзэлыкъуэ районым 
и топджэгухэм зэпеуэр 
кърахьэлIэ. ЖыпIэну ири-
къунщ абыхэм мы гъэм 
зыри къапэмылъэща дэ-
нэ къэна, псори зэрыха-
гъэщIар икIи зэ закъуэщ 
зэрытемыгъэкIуауэ губ-
гъуэм къызэрикIыжар. Я 
хьэрхуэрэгъухэми топ нэ-
хъыбэ дыдэ (144-рэ) худа-
гъэкIащ, езыхэм я гъуэр 
къызэрыхагъэщIар нэхъ 
мащIэ дыдэрэщ (14).

Зэхьэзэхуэм и дыжьын 

Хьэщыкъуейм и 
дыжьыныр

гъуащ икIи и хьэлъагъ елъытауэ щызэуа гупым (кг 36-рэ) 
 етIуанэ увыпIэр къыщихьащ. ЩIалэ ныбжьыщIэр зэхьэзэ-
хуэм и утыкум плIэнейрэ къихьати, щэм щытекIуэри, еплIанэ 
кIэух зэIущIэр Прохладнэ къалэм дэс Саксадаев Аюкэ ири-
гъэхьащ. 

ГъэщIэгъуэнращи, мы зэIущIэм и пэ къихуэу щIалитIыр 
 щэнейрэ зэхуэзати, сыт щыгъуи Хьэщыкъуейр текIуауэ уты-
кум къикIыжащ. Иджы хьэрхуэрэгъум Руслан къригъэкIуэ-
тащ. 

Къыхэдгъэщынщи, Хьэщыкъуейр зэкIэлъыпыту зыхэта 
иужьрей зэIущIэ 13-м псоми медаль зэхуэмыдэхэр къыщи-
хьащ. Иджырейм ипэкIэ зыхэта, фокIадэм и 21 - 22-хэм Къал-
мыкъым и къалащхьэ Элиста тхэквондомкIэ щекIуэкIа чем-
пионат зэIухам япэ увыпIэр щиубыдащ. 

Руслан и тренерхэр Унэжокъуэ Абделджэбаррэ Бозиев Мус-
лимрэщ. 

ЕсэнтIыгу щызэхэта зэIущIэм гупхэм я зэпеуэм щытекIуащ 
Дон Iус Ростов къалэм и «Грандмастер» командэр, етIуанэр 
Налшык и «Пять колец»-м и гъэсэнхэрщ, ещанэр Осетие Ищ-
хъэрэ - Аланием къикIахэрщ. 

ТОМЭКЪУЭ Iэдэм.

 
Къэбэрдей-Балъкъэрым футболымкIэ и 

гуп нэхъыщхьэм зэхьэзэхуэр зэрыщекIуэкIыр 

Дж.

24
24
24
24
23
24
24
23
24
24
24
24
24
24

Къ.

23
21
19
14
14
13
12
7
7
5
4
4
4
2

З.

1
0
2
3
3
0
2
6
4
4
3
3
2
3

Т.

144-14
96-25
100-19
78-51
65-43
78-69
87-86
53-75
59-69
51-95
38-93
40-104
36-116
19-85

О.

70
63
59
45
45
39
38
27
25
19
15
15
14
9

ФI.

0
3
3
7
6
11
10
10
13
15
17
17
18
19

Командэхэр

1. «Родник» 
2. «Тэрч»
3. «Искра»
4. «Ислъэмей» 
5. «Малка»
6. «Логоваз»
7. «Шагдий»
8. «Псыгуэнсу» 
9. «Спартак-Д»
10. «Акъбащ»
11. «Лашынкъей»
12. «Шэрджэс»
13. «Шэрэдж»
14. «Урожайнэ»

медалхэр «Тэрчым» зэры-
Iэрыхьэнум шэч къы щIы-
тепхьэн щыIэу къыщIэ-
кIынукъым. Иужь джэгу-
гъуэм абы хигъэщIащ 
Алътуд къикIа «Искра»-р 
икIи очкоиплIкIэ япэ 
ищащ.

Иужь увыпIэхэм щыт-
хэми я Iуэхухэр зэхагъэкI. 
«Урожайнэр» зэпеуэм 
хэкIыжарэ, «Шэрэджыр» 
бжыгъэшхуэ дыдэкIэ 
 къыхагъэщIами, «Шэр-
джэ сымрэ» «Лашын-
къеймрэ» Шэджэм гуа-
щIэу щы зэпэщIэтащ. Хьэ-
щIэхэм зы топкIэ нэхъыбэ 
дагъэкIри текIуэныгъэр 
яхьащ икIи хэгъэрейхэм 
очко бжыгъэкIэ ялъэ щIы-
хьэжащ.

Бабугент и «Логоваз»-м 
и пашэ Мокаев Таулан 
 гъуащхьауэхэм я зэпеуэм 
бжьыпэр зэрыщиIыгъщ. 
Зэхьэзэхуэм зэрыщIи-
дзэрэ абы я хьэрхуэ-         
рэ гъухэм топ 35-рэ яхуди-
гъэкIащ.

АдэкIэ фыщыдгъэ гъуэ-
зэнщ Къэбэрдей-Балъ-
къэрым футболымкIэ и 
чемпионатым и иужьрей 
джэгугъуэм кърикIуа 
бжы гъэхэм: «Спартак-Д» 
(Налшык) - «Логоваз» 
(Бабугент) - 5:3, «Шагъ-

дий» (Зеикъуэ) - «Акъ-
бащ» (Акъбащ Ищхъэ-        
рэ) - 8:3, «Малка» (Мал-
кэ) - «Урожайнэ» (Те-
рекскэ) - 3:0, «Шэрджэс» 
(Шэ  джэм) - «Лашын-
къей» (Лашынкъей) - 2:3, 
«Ислъэмей» (Ислъэмей) - 
«Псыгуэнсу» (Псыгуэнсу) 
- 0:0, «Шэрэдж» (Ста рэ 
Шэрэдж) - «Родник» 
(Псынэдахэ) - 1:13, «Тэрч» 
(Тэрч) - «Искра» (Алътуд) - 
2:1. 

ДызыхуэкIуэ щэбэтымрэ 

тхьэмахуэмрэ къыкIэлъы-
кIуэ джэгугъуэр зэхэты-
нущ. А махуэхэм зэIущIэ-
нущ: жэпуэгъуэм и 19-м - 
«Урожайнэ» - «Шэрэдж», 
«Акъбащ» - «Лашын-
къей», «Родник» - «Псы-
гуэнсу»; жэпуэгъуэм и 
 20-м - «Шэрджэс» - «Спар-
так-Д», «Логоваз» - 
«Тэрч», «Искра» – «Мал-
ка», «Ислъэмей» - «Шагъ-
дий» командэхэр.

 
ХЬЭТАУ Ислъам. 

Футбол

Бокс

домбеякъ медалыр къыщихьащ. Ди щIалэм 
зэпеуэм зэIущIиплI щригъэкIуэкIащ. Япи-
щым ар щытекIуащ, еплIанэм - кIэух зэ-
хьэзэхуэм и Iыхьэ ныкъуэм ар щыхуэзащ Ир-
кутск къалэм и боксер Шапачанский Егор. 
Мыбдеж хэгъэрейр нэхъ лъэщу къыщIэкIащ. 

Псом нэхърэ нэхъыщхьэращи, Къущхьэ Iэ-
мин и ещанэ увыпIэм Iэмал къритащ УФ-м 
боксымкIэ и командэ къыхэхам хыхьэну. 
ЩIалэр зыгъасэр КIэрэф Залымщ. 

БАТОКЪУЭ Албэч.

Иркутск щыещанэщ


